
Kirish 

Bugungi kunda ma’naviy va jismoniy barkamol avlodni tarbiyalash, voyaga 

yetkazish biz uchun umumdavlat miqyosidagi kechiktirib bо‘lmaydigan vazifa 

sanaladi. 

Erksevar xalqimiz mustaqillik tufayli, о‘z yeri, о‘z tili, о‘z diniga ega bо‘ldi, 

milliy g‘ururi, izzat obrо‘si tiklanib, endilikda qadriyatlarimizma’naviy 

merosimizdan bahramand bо‘lmoqdamiz. Mustaqillik va ma’naviyat bir-biri bilan 

bog‘liq tushunchalardir. Shuningdek, davlatimiz rahbari I.A.Karimov ma’naviyat 

va ma’rifatga doimo katta e’tibor berib kelmoqda. 

Shu tufayli xalqimiz о‘ziligini tanib, tarix oldidagi vazifasini anglab olmoqda. 

Inson ma’naviyatini yuksaltirmasdan turib, xalqimiz hayoti va turmushini 

yuksalishida, hamda mamlakatimiz taraqqiyotida muvaffaqqiyatlarga erishish 

qiyin. 

Faqat ma’naviy sog‘lom, kuchli jamiyatgina islohotlarga tayyor bо‘lishi 

mumkin. Kishilarda, xususan yoshlarda yangi ma’naviyatning shakllanishi ancha 

murakkab va mashaqqatli jarayon hisoblanadi. Buni amalga oshirish uchun keng 

kо‘lamli madaniy, tarixiy, ma’rifiy, tarbiyaviy ishlarni amalga oshirish zarur. 

chunki, yosh mustaqil mamlakatimizning kelajagi uchun ma’naviyati yuksak, 

barkamol insonlar zarur. О‘zbekiston Respublikasi Prezidenti Islom Karimovning 

har bir nutqi, ma’ruzalari, maqola va asarlarida yuksak ma’naviyat kelajak 

poydevori ekanligi qayta-qayta ta’kidlanmoqda. “Zero, - deb uqtiradi Islom 

Karimov, biz jamiyatimiz taraqqiyotini faqatgina iqtisodiy, ijtimoiy farovonlik 

bilangina emas, xalqimizning ma’naviy barkamolligi, demokratik va 

insonparvarlik tamoyillarining kishilar ingida nechog‘lik chuqur ildiz otishi bilan 

baholaymiz”1. 

Mustaqillikka erishib, ma’naviyat va ma’rifat masalalariga birinchi darajali 

ahamiyat berilishi, mustaqillikni mustahkamlash vazifalari, tarbiya sohasida 

sog‘lom avlod, ma’naviy barkamol inson, komil inson kabi tushunchalarga izoh 

berishniularni mohiyatini ochib berishni taqozo etmoqda. Insonni tо‘g‘rilikka, 
                                                 
1 Karimov I.A. “Kelajakni jasoratli odamlar qutqaradi”., “Xalq sо‘zi” gazetasi, 1999 yil 17 fevral 

halollikka, poklikka, Vatanparvarlikka, yuksak axloqlikka yо‘llash va bu 

tushnchalarning mohiyati va mazmunini tashkil etadi. 

Erishilgan muvaffaqiyatlarning eng zalvorlisi, sо‘zsiz, shaxs tafakkuridagi 

sifat о‘zgarishlari bо‘ldi. Hozirgi shaxs bundan 15-20 yil avvalgi kishilar emas. 

Avvalgi odamlarimiz “yuqori” ning kо‘rsatmalarini sо‘zsiz bajarishga “doimo 

shay” turgan, ijtimoiy sust, ma’lum ma’noda tevarak-atrofdagi voqea-hodisalarni 

chetdan turib kuzatishga moyillik sezgan bо‘lsalar, endi bu sifatlar mutlaqo 

о‘zgardi. Mamlakatimizning hozirgi fuqarosi ijtimoiy faollik, siyosiy madaniyati 

va huquqiy bilimini oshirishdan manfaatdor, о‘zida beparvolik va loqaydlik 

“xislat” larini yо‘qotishdan naf kо‘radigan shaxsga aylanmoqda.  

Xalqimiz, ayniqsa yoshlarimiz mamlakatimizda barpo etilayotgan jamiyat-

huquqiy insonparvar, demokratik davlat talablariga mutanosib ravishda о‘zlarini 

rivojlantirishga ustuvor ahamiyat bermoqdalar. Bunday jarayonda ayniqsa 

ma’naviyat masalasiga keng e’tibor qaratilmoqda. Ma’naviyat jamiyat fuqarolari, 

ayniqsa yoshlarni eski tuzum asoratlaridan xalos etuvchi,   shaxsni tarbiyalovchi, 

uni uyushtiruvchi, maqsad yо‘lida birlashtiruvchi buyuk kuchga aylanib bormoqda.  

Bitiruv malakaviy ishining dolzarbliligi. Mamlakatimiz ijtimoiy-siyosiy, 

ma’naviy-iqtisodiy hayotini yuksaltirishda jahon andozalari darajasida bilim olgan 

zakovatli, kuchli va qat’iyatli mutaxassislarni tarbiyalab, voyaga yetkazish ta’lim 

tizimining bugungi kundagi eng asosiy vazifasidir. 

Shu ma’noda 1997 yilda qabul qilingan ta’lim modeli va hayotga joriy etilgan 

Kadrlar tayyorlash Milliy Dasturi mustaqillik yillarida buyuk kelajak sari 

tashlangan tarixiy qadriyatlarimizdan bо‘ldi. Bu borada Prezidentimiz I.A.Karimov 

shunday deydi: “Sog‘lom avlodni tarbiyalash – buyuk davlat poydevorini, farovon 

hayot asosini qurish deganidir”2. 

Respublikamiz mustaqil bо‘lgach, milliy istiqlol mafkurasi va g‘oyasi xaqida 

yangicha tafakkur qilish boshlandi. Xalqimiz asrlar osha orzu qilgan mustaqillik 

har bir kishining – о‘quvchi, talaba barcha yoshlarning hayotida paydo bо‘la 

boshladi.   Bunday о‘zgarishlarni amalga oshirishda ya’ni barkamol avlod 

                                                 
2 Karimov I.A. 2006 yilda ijtimoiy-iqtisodiy rivojlantirish yakunlari. Xalq sо‘zi gazetasi, 2007 yil 13 fevral 

tarbiyasida ta’lim va ma’naviy omillarning tutgan о‘rni beqiyosdir. Chunki, milliy 

istiqlol g‘oyasi va mafkurasiga asoslangan tarbiyaning ta’siri natijasida milliy ong, 

milliy g‘urur, о‘zaro yordam, dо‘stlik, vatanparvarlik, begona g‘oyalarga 

berilmaslik kabi tuyg‘ular va fazilatlar yoshlar qalbiga singdiriladi. 

Tadqiqotning dolzarbliligi shundaki, barkamol avlodni tarbiyasida ta’lim va 

ma’naviy omillar rolini kо‘rsatib berish hamda har qanday jamiyat taraqqiyotini 

ilm-ma’rifatsiz tasavvur qilish mumkin emasligini yoshlarga tushuntirishdir. 

Shuningdek. Jamiyat taraqqiyotining barcha davrlarida ham rivojlanishning 

mohiyati, uning sur’atlari insonlarning ma’naviy kamoloti darajasiga bog‘liqligini 

taxlil qilishdir. Qaysi yerda ma’naviyat, ma’naviy kamolot sari intilish bor ekan, 

madaniy, ma’rifiy, tarbiyaviy tadbirlar oqilona yо‘lga qо‘yilgan bо‘lsa, о‘sha 

jamiyatning jadal rivojlanganligini kо‘rish mumkin. 

Barkamol avlodni tarbiyalash, jamiyat ma’naviy kamolotini ta’minlash uchun 

birinchi navbatda ma’naviyatning mohiyati, uning jamiyat taraqqiyotidagi 

ahamiyatiga oid ilmiy-nazaiy muammolarni о‘rganish davr talabidir. 

Bitiruv malakaviy ishining ilmiy yangiligi. Barkamol insonni tarbiyalash – 

mustaqil О‘zbekiston Respublikasining bosh maqsadi. Har qanday jamiyatni 

rivojlanish darajasini ham unda yashayotgan kishilarning hatti-harakatiga qarab 

baholanadi. Shuning uchun ham О‘zbekistonda barkamol insonni tarbiyalash 

uchun ijtimoiy, siyosiy, iqtisodiy, ma’naviy, tashkiliy vazifalar davlat siyosatining 

eng muhim ustuvor yо‘nalishi etib belgilangan. Prezidentimiz I.A.Karimov komil 

insonni tarbiyalashga yurt tinchligi, Vatan taraqqiyoti va xalq farovonligining eng 

muhim omillaridan biri sifatida alohida e’tibor qaratmoqda.bu borada yoshlarga 

ma’naviyatni, tilni, dinni, axloq-odob, oilaviy munosabatlardagi oila a’zolarining 

hurmat e’tiborini anglashni tushuntirish zarurdir. 

Tadqiqot ishining ilmiy yangiligi ta’lim tizimining madaniyat va san’at 

omillari bilan munosabatini о‘rganib chiqish, yutuqlar va muammolarga atroflicha 

yondoshish, yangi avlodni barkamol bо‘lishi uchun yangi chora-tadbirlar ishlab 

chiqish va ularni takomillashtirish bо‘yicha fikr-mulohazalar berishdir. Chunki, 

“ma’naviy omillar shaxsda о‘zini-о‘zi anglashi, о‘zini-о‘zi rivojlantirishga rag‘bat 

uyg‘otadi”3. 

Bitiruv malakaviy ishining maqsad va vazifalari. Madaniyat va san’at 

muassasalari faoliyati aslida barkamol avlodni shakllantirishga yо‘naltirilgan 

bо‘lsada, о‘ziga xos xususiyati va jihati bordir. Bitiruv malakaviy ishining maqsadi 

shundan iboratki, madaniyat va san’at muassasalari faoliyatini ilmiy jihatdan 

о‘rganilib, ularning mohiyati ochib beriladi. Yuqoridagi maqsadlardan vazifalar 

belgilab beriladi: 

 Eng avvalo yoshlarning ma’naviy extiyojlarini shakllantirish; 

 Yoshlardan tashabbuskorlik, ijtimoiy faolligini shakllantirish; 

 Yoshlarda maqsad tarbiyasini olib borish; 

 Yoshlarda mustaqil tafakkur qilishga, mustaqil qaror chiqarishga, о‘z 

fikrini mahkam turib himoya qilishga о‘rgatish; 

 Yoshlarda yangilik yaratish qobiliyatini shakllantirish, insonparvarlikka 

jalb qilish; 

 Yoshlarni har bir voqea-hodisaga о‘z nuqtai nazaridan va atrofdagi 

yondoshuvlar asosida qarash va xolis, atroflicha, umummanfaatni 

e’tiborga olgan holda baho berishga hamda qaror chiqarishga о‘rgatish; 

 Yoshlarda irodalilik, qat’iyatlilik tarbiyasini shakllantirish; 

 О‘zbekiston Respublikasi Mustaqilligini mustahkamlash va 

takomillashtirish ishlarida faol qatnashish, bu yо‘lda fidoyilik 

namunalarini kо‘rsatish; 

 Prezident farmonlariga Qonunlar va mustaqil hukumatimiz chiqargan 

qarorlariga sodiq bо‘lish, qadrlash hamda amal qilishdan iboratdir. 

Bitiruv malakaviy ishining nazariy metodologik asosini О‘zbekiston 

Respublikasi Qonunlari, Vazirlar Mahkamasi Qarorlari, Prezidentimiz I.A.karimov 

asarlari hamda madaniyat va san’atga  oid kitob va risolalar tashkil qiladi. 

О‘zbekiston Respublikasi Prezidentining madaniyat va san’at  omillarga oid 

mulohazalari, fikr-yо‘nalishlari, ajdodlarimiz yaratgan ma’naviy meros bilan 
                                                 
3 Mavrulov A. “Madaniyat va tafakkur о‘zgarishlari”, - Toshkent, 2004 yil 115-bet. 

uyg‘un holda о‘rganilib, barkamol avlod tarbiyasida madaniyat va san’at  omillari 

xususiyatlari yoritib berilgan. 

Bitiruv malkaviy ishining amaliy ahamiyati. Barkamol avlod tarbiyasida 

madaniyat va san’at omilining о‘rni va roli katta ekanligi tahlil qilinadi. Ishning 

amaliy ahamiyati shu bilan belgilanadiki, unda kо‘tarilgan masalalar va ishlab 

chiqilgan xulosalar ta’lim tizimida ma’naviy omillar munosabatini 

takomillashtirish jarayonini kuchaytiradi. 

Bitiruv malakaviy ishining tuzilishi. Bitiruv malakaviy ishi Kirish, 2 ta bob, 

xulosa hamda foydalanilgan adabiyotlar rо‘yxatidan iboratdir.  

I bob. Barkamol avlod О‘zbekiston taraqqiyotining poydevori. 

1.1. Barkamol avlod tarbiyasining tarkibiy qismlari 

“Bizning asosiy boyligimiz rivojlangan 

insondir. Yuksak malakali va yuksak 

ma’naviyatli insondir. Bu narsa ayniqsa, yosh 

avlodga tegishlidir”4. 

I.A.Karimov 

Mamlakatimiz mustaqillikka erishgan dastlabki kunlardanoq milliy va 

umuminsoniy qadriyatlar ruhida tarbiyalangan, jamiyat taraqqiyotiga о‘z hissasini 

qо‘shishga qodir, jismoniy va ma’naviy yetuk avlodni kamolotga yetkazishga 

alohida e’tibor qaratildi. 

Yoshlar - har bir yurt va millatning betimsol boyligi, buyuk salohiyati hamda 

kuch-qudrat manbai ekan, taraqqiyotga intilayotgan jamiyat u haqda g‘amxо‘rlik 

qilishni birinchi galdagi vazifasi deb bilishi tabiiy. Binobarin, yoshlarga 

g‘amxо‘rlik kо‘rsatish yurt va millat kelajagi tо‘g‘risida qayg‘urmoq demakdir. 

Prezidentimiz Islom Karimovning “Farzandlarimiz bizdan kо‘ra kuchli, 

bilimli, dono va albatta baxtli bо‘lishlari shart” degan gaplarida О‘zbekistonda 

yosh avlodni tarbiyalash borasidagi davlat siyosatining mazmun-mohiyati о‘z 

ifodasini topgan.  

Ma’naviy barkamol avlod tushunchasi keng qamrovli, serqirra tushuncha. 

Ma’naviy barkamol inson – komil inson tushunchasi bilan hamohangdir. Ayni 

vaqtda ma’naviy barkamol inson tushunchasi bilan ham bog‘lanib ketadi. 

Shuning uchun ma’naviy barkamol insonni, sog‘lom avlodni tarbiyalash 

muhim va dolzarb masala. Bu masalada yurtboshimizning quyidagi sо‘zlari 

ibratlidir: “Biz sog‘lom avlodni tarbiyalab, voyaga yetkazishimiz kerak. Voyaga 

yetkazishimiz kerak. Sog‘lom kishi deganda faqat jismoniy sog‘lomlikni emas, 

balki Sharqona axloq-odob va umumbashariy g‘oyalarni ongiga singdirib olgan 

kishi yuksak ma’naviyatli, ya’ni ma’naviy barkamol, komil inson hisoblanadi. 

                                                 
4 I.A.Karimov. О‘zbekiston Respublikasi Oliy Kengashining navbatdan tashqari IX sessiyasidagi ma’ruzasi. 
“Barkamol avlod orzusi” T.2000 yil. 

Ma’naviy barkamolllik insonning dunyoqarashi, e’tiqodi, ruhiyati, xulq atvor 

normalari, axloq odobi bilan bevosita aloqadaorligi bilan ajralib turadi. Ma’naviy 

barkamol kishilar taqdiri va farovonligi, Vatan taqdiri va uning ravnaqi о‘ylaydilar. 

Ular mutelikda, qaramlikda yashashni istamaydilar”5. 

Komil insonni voyaga yetkazishdan iborat keng kо‘lamli vazimfalar bugun 

oldimizda turgan ulkan maqsadlar bilan bevosita uyg‘unlashuvchi jarayondir. 

Mustaqillik yillarida komil insonga hos muhim xususiyatlardan biri sifatida 

shaxsning ozodligi, ham fikran, ham ruhan erkinligiga keng e’tibor berayotganligi, 

“Komil inson” konsepsiyasiga nazariy yondoshuvning Islom Karimov boshlab 

bergan yangi bosqichidir. Mazkur bosqichning muhim jihati erkin fikrlovchi 

barkamol insonni shakllantirish, uni turlicha bilimlar, axborotlar bilan 

ta’minlashdir. 

Komillik, mexr-muruvvat, adolat, tо‘g‘rilik, vijdon, or-nomus, iroda, 

tadbirkorlik, matonat kabi kо‘plab asl insoniy hislat va fazilatlar majmuidir. Komil 

inson hoyasi azal-azaldan xalqimizning ezgu-orzusi, ma’naviyatimizning uzviy bir 

qismi bо‘lib kelgan. Zardushtiylikning muqaddas kitobi “Avesto”da halol mehnat 

komillikning asosiy mezoni sifatida talqin etilgan. Ibn Sino, Beruniy, Farobiy, 

Navoiy kabi mutaffakkirlarning komil insonni tarbiyalash haqidagi fikrlari jamiyat 

taraqqiyotidagi yangi ma’naviy imkoniyatlar izlash maqsadlari bilan bog‘langan. 

Komil inson qullik, mutelik, boqimandalikdan batamom xalos bо‘lgan inson. 

Komil inson о‘z maslagi, Vatani, xalqi manfaatlariga yot, zararli g‘oyalarni 

tarqatayotgan kimsalar ortidan kо‘r-kо‘rona ergashib ketavermaydi, ogog‘ va faol 

bо‘ladi. 

Komil insonlarning siyrat va suratida ilog‘iylik va insoniylik mujassamdir, 

zotan ilohiylikni insoniylikdan va insoniylikni ilohiylikdan ajratib tasavvur qilib 

bо‘lmas. Ulug‘ insonlardagi qudrat va karomat, ma’naviylik yetuklik ularning 

taqvolari evaziga tangri taolo bergan bir ilohiy ne’mat, tangri taolo qudrati va 

kamolotining muayyan miqdordagi ifodasi va davomidir. 

                                                 
5 I.A.Karimov. Ma’naviy yuksalish yо‘lida. T.О‘zbekiston 2000 yil. 

Shuning uchun komil insonlar hayotini о‘rganish va insonlar hayotini 

о‘rganish va insonning о‘zini, ham Ollohning tanish va bilish kalitidir. 

Buyuk vatandoshimiz Shayx Najmiddin Kubro tasavvuf ta’limotining 

Kubroviya yо‘nalishiga asos solgan mashhur mutafakkirdir. Shayx Najmiddin 

Kubro – “Tasavvufdagi komil inson tushunchasi ilohiylik va insoniylik 

tabassumining mukammal va oliy darajasi, odamlarning odamlarni olamni 

butunlikda, asil uyg‘unlikda kо‘rish orzu hayollari, kamolot mash’ali bо‘lish 

barobarida aniq va shaxslar, ya’ni valyulloh insonlar rutbasini tan olish va 

qonunlashtirish hamdir. Chunki komil inson barcha ilmlardan, zohiriy va botiniy 

donishdan boxabar, qalbida g‘ayb asrori jо‘sh urib turgan zot” – deb ta’riflaganlar6. 

Shayx Najmiddin Kubro inson zakovati va aqliy – vajdiy qobiliyatiga yuksak 

baho berib, aytadiki: “Viloyat (valiylik) odam bolasiga azaldan nasibadir, chunki 

odam Parvardigorning suygan maxluqi, Parvardigor odamga aql bergan, uni kuchli 

mavjudotdan afzal qilib yaratgan”7. 

Har qanday jamiyatning rivoji, istiqboli, qudrati oxir-oqibatda har jihatdan 

inson omiliga borib taqalar ekan, demak bizning hozirgi vaqtda о‘z oldimizga 

qо‘ygan kelajagi buyuk, xuquqiy demokratik, davlat, erkin fuqarolik jamiyatni 

barpo etishdek buyuk maqsadimizning tо‘la ma’noda ruyobga chiqishi, avvalo 

mamlakat yosh avlodini qay kо‘rinishda tarbiya olib, kamolotli shaxslar sifatida 

kamol topib borishlariga bog‘liqdir. 

Yurtboshimiz I.A.Karimov tashabbusi bilan Respublikamizda 1997 yilda 

“Ta’lim tо‘g‘risida”gi Qonun va Kadrlar tayyorlash milliy dasturi qabul qilingan 

edi. Mamlakatimiz taraqqiyoti istiqboliga mо‘ljallangan ushbu qonun va 

dasturning ishlab chiqilishidan oliy maqsad, avvalo jamiyatimizdagi bо‘layotgan 

yangilanishlar, iqtisodiy va ijtimoiy sohalarda olib borilayotgan keng kо‘lamli 

islohotlar sari yuz tutgan ona Vatanimizuchun XXI asrdagi zalvorli muammolarni 

yechadigan, vatan xizmatigayaraydigan, har tomonlama yetuk kamol topgan 

                                                 
6 B.Ziyomuxammedov va boshqalar. Ma’naviyat asoslari. T. UME. 2000 yil. 
7 SH.Karimov, R.Shamsutdinov. Vatan tarixi. Toshkent “О‘qituvchi” 1997 yil. 

ma’rifatli ilm sarchashmalaridan bahramand bо‘lgan, о‘z davriga munosib yigit va 

qizlarni tarbiyalab kamol toptirishdir. 

Hozirgi vaqtda ijtimoiy hayot sari shaxsdagi kirib kelayotgan hozirgi 

yoshlarning tafakkuri, ongi va dunyoqarashida otashin millatparvarlik, milliy 

g‘urur, milliy iftixor, vatanparvarlik, о‘zi tug‘ilib voyaga yetgan zaminga, uning 

fuqarolariga mislsiz mehr-muxabbat, fidoyilik, sadoqat tuyg‘ularini kamol 

toptirish, ularni shu tarzda tarbiyalab voyaga yetkazish, ma’rifatli ilm fan va 

madaniyat sohasi xodimlari oldida turgan umumdavlat va dolzarb ahamiyatga ega 

vazifa hisoblanadi. Shu jihatdan qaraganda Oliy ta’lim tizimida faoliyat olib 

borayotgan professor о‘qituvchilar zimmasiga ham katta mas’uliyatli va sharafli 

vazifa yuklaydi. 

Oliy ta’lim muassasalari xodimlari о‘z tarbiyalanuvchilari ongiga, qalbiga 

umuminsoniy va madaniy merosga hurmat, о‘z urf-odatlaridan g‘ururlanish his-

tuyg‘ularini singdirishga, о‘z mamlakatining rivojlanishiga, ijtimoiy va iqtisodiy 

qudrati va istiqboli uchun kurashga, о‘z bilimi, iqtidori va aql zakovatini hamda 

mehnatini bag‘ishlashga da’vat etuvchi ziyokorlardir. 

Yosh О‘zbekistonimizning kelajak bunyodkorlari bо‘lgan navqiron 

yoshlarimiz taqdiri va uning istiqbolini yoshlar qо‘liga ishonib topshirib 

qо‘yganligi hali yoshlar uchun katta imkoniyatdir. Shuning uchun bunday 

yoshlarni xarakterlovchi eng muhim xususiyatlar, xossalarni tadqiq etishimiz 

lozim. Insonparvar demokratik jamiyat qurish jarayonida sodir bо‘layotgan tub 

sifatiy о‘zgarishlar, yangi tipdagi barkamol inson shaxsini shakllantirishni kun 

tartibiga qо‘ymoqda. 

Amerikalik sotsiolog R.Mertan 1960 yillarda shaxsni “Nostandart faoliyati”ga 

qarab ijtimoiy tiplarga bо‘lishni taklif etadi. Uning fikriga kо‘ra, inson faoliyati 

shaxs va jamiyatning ijtimoiy tuzilmasi orasidagi о‘zaro munosabatlar xarakteriga 

ega. 

Shaxsning ana shunday vaziyatdagi faoliyatiga qarab olim uning quyidagi 

besh tipga ajaratadi: 

1. Jamiyatda mavjud maqsad va vazifalarni maqsad qilib olgan shaxs; 

2. Maqsadga erishish, mumkinligiga ishonmasada, vositalarni qabul 

qilgan shaxs; 

3. Maqsadni qabul qilgan, lekin mavjud an’anaviy vositalardan voz 

kechgan shaxs; 

4. Ham maqsaddan, ham vositalardan voz kechgan shaxs; 

5. Maqsad va vositalardan voz kechgan, ayni paytda qadriyatlar va 

faoliyat normalariga asoslangan ijtimoiy tuzilmalarni yaratishga intila 

boshlagan shaxs hisoblanadi. 

Insonparvar shaxsning boshqa tipdagi shaxslardan farqi shundaki, uning 

barcha fazilatlari, umuminsoniy e’tiqod, insonlarni ulug‘lash kayfiyati bilan 

sug‘orilganligidir. 

Zero shiddat bilan rivojlanib borayotgan davrning zarur talablaridan kelib 

chiqaan holda fikr yuritib, kelajagimiz yaratuvchilari bо‘lgan yoshlarimizning 

ongi-tafakkuriga ezgulik urug‘ini qadab, ularni barkamol va komil insonlar qilib 

tarbiyalash, voyaga yetkazish, xaqiqiy vatanparvar, yurtparvar va insonparvar 

darajasiga yetkazish demokratik tamoyillar yо‘lidan izchil ilgarilab borayotgan 

О‘zbekistonimiz oldida turgan eng asosiy vazifa bо‘lib qolmoqda. 

Har qanday jamiyat ma’naviyat madaniyatning tarkibiy qismi, boy bilim 

olami bо‘lib, u insonni qayerda yashashi va harakat qilishini, umuman, dunyodagi 

va jamiyatdagi о‘rnini belgilashga yordam beradi. Madaniy qadriyatlar inson 

uchun о‘ta shaxsiy mohiyat va mazmun kasb etib, inson u orqali boshqa kishilar 

bilan, butun jamiyat bilan munosabat о‘rnatadi. Qadriyatlar jamiyatga manzur 

bо‘luvchi axloq shakllarini yaratishda va anglashda insonga yordam beradi. 

Tahsinga loyiq joyi shundaki, insonda boshqalarga nisbatan munrozarali emas, 

balki muloyim munosabat shakllanadi. Nizolar tug‘ilgan hollarda jamiyatni 

mustahkamlashga munosib bо‘lgan bartaraf qilishning qulay usullari topiladi. 

Jamiyat, avvalo tarixning muayyan bir taraqqiyoti bosqichida tabiatdan ajralib 

chiqqan moddiy dunyoning tarkibiy qismi bо‘lib, rivojlanuvchi kishilar hayotiy 

faoliyatlarining majmuidir. Shuningdek, jamiyat kishilik tarixining muayyan 

bosqichi yoki ijtimoiy tizimning aniq tipi hisoblanadi. Ishlab chiqarish 

munosabatlarining majmui ijtimoiy munosabatlar deyiluvchi jamiyatni, ya’ni 

tarixiy taraqqiyotning muayyan bosqichidagi jamiyatni vujudga keltiradi. 

Shaxs bilan jamiyatning о‘zaro munosabatlari turli tarixiy davrlarda turlicha 

bо‘lib, shaxs madaniyati jamiyat madaniyatini belgilaydi va shaxs madaniyati ham 

о‘z navbatida muayyan bir jamiyat shaxs madaniyatini kamol toptirishda о‘zining 

meyoriy qoidalarini belgilaydi va shaxsning ma’naviy extiyojlarini ta’minlaydi. 

Yurtboshimiz О‘zbekiston Respublikasi Konstitusiyasi qabul qilinganining 17 

yilligiga bag‘ishlangan tantanali marosimda 2010 yilni “Barkamol avlod yili” deb 

atashni taklif etdilar. Joriy yilning “Barkamol avlod yili” deb e’lon qilingani bu 

yо‘ldagi ezgu say-harakatlarni yangi, yuksak bosqichga kо‘tarishda muhim omil 

bо‘lmoqda. Barkamol avlod - jamiyat taraqqiyotining asosidir. Shu bois, 

yurtimizda mustaqillikning ilk yillaridanoq ham jismoniy, ham ma’naviy barkamol 

avlodni tarbiyalash davlat siyosati darajasiga kо‘tarildi. Yurtboshimiz 

ta’kidlaganidek, sog‘lom avlod deganda, avvalo, sog‘lom nasl, jismonan baquvvat, 

iymon-e’tiqodi butun, bilimli, ma’naviyati yuksak, mard va jasur, vatanparvar 

avlod tushuniladi. 

Jismonan va ma’nan barkamol avlodni tarbiyalash borasidagi islohotlarimiz 

jamiyatning boshqa sohalari bilan chambarchas bog‘langan holda, tizimli va 

bosqichma-bosqich amalga oshirilmoqda. Jumladan, tibbiyot, ta’lim va sport 

sohalarida amalga oshirilayotgan islohotlarning pirovard maqsadi ham yosh 

avlodni sog‘lom va yetuk inson qilib tarbiyalashdir. 

Mamlakatimizda yoshlarning har tomonlama sog‘lom voyaga yetishlari uchun 

shart-sharoitlar yetarli. Iqtidorli о‘g‘il-qizlarning izlanuvchanligi, ijtimoiy faolligi, 

tashabbuskorligini oshirish va rag‘batlantirish, sog‘lom avlodni kamolga 

yetkazishning mukammal tizimi shakllantirilgan. Shu о‘rinda davlatimiz rahbari 

tashabbusi bilan tashkil etilgan uch bosqichli uzluksiz sport tizimi “Umid 

nihollari”, “Barkamol avlod”, “Universiada” sport musobaqalari berayotgan 

yuksak samaralar, bolalar sportini rivojlantirish yо‘lida amalga oshirilayotgan keng 

kо‘lamli ishlarni alohida ta’kidlash joiz. 

Eng muhimi, о‘z Vatanining taqdiri, uning buguni va kelajagi uchun 

mas’uliyatni chuqur his etadigan, mustaqil va yangicha fikrlaydigan kadrlar 

tayyorlash yо‘lida amalga oshirilgan zalvorli ishlar о‘z samarasini bermoqda. 

О‘zbekiston Respublikasida 2010 yilning “Barkamol avlod yili” deb e’lon 

qilingani munosabati bilan “Barkamol avlod yili” Davlat dasturi tasdiqlandi. 

О‘zbekiston Respublikasi Prezidentining “Barkamol avlod yili” Davlat dasturi 

tо‘g‘risida”gi qarorida mazkur yilda rejalashtirilgan va bajarilishi lozim bо‘lgan 

о‘ta muhim ishlar kо‘rsatib berilgan. 

“Barkamol avlod yili” Davlat dasturi, о‘z navbatida, navqiron avlodga har 

tomonlama g‘amxо‘rlik kо‘rsatish borasida amalga oshirilayotgan tom ma’nodagi 

tarixiy ishlarimizni davom ettirish va yangi poonaga kо‘tarishga qaratilgan. 

Ushbu Dasturning maqsadi mamlakatimizda sog‘lom va barkamol avlodni 

tarbiyalash, yoshlarning о‘z ijodiy va intellektual salohiyatini rо‘yobga chiqarish, 

yurtimiz yigit-qizlarini XXI asr talablariga tо‘liq javob beradigan har tomonlama 

rivojlangan shaxslar etib voyaga yetkazish uchun zarur shart-sharoitlar va 

imkoniyatlarni yaratishdir. “Barkamol avlod yili” Davlat dasturida aks etgan 

maqsad va vazifalar zamirida yagona g‘oya mujassam. Bu g‘oya, Prezidentimiz 

ta’biri bilan aytganda, sog‘lom zurriyot, ya’ni jismoniy va ma’naviy yetuk 

avlodning shakllanishi, imkoniyatlarni rо‘yobga chiqarishi uchun zarur bо‘lgan 

tizimni yaratish, yoshlarimizning huquq va manfaatlarini himoyalash, ularning 

zamonaviy bilim va kasbga ega bо‘lishini, jamiyatimiz hayotida munosib о‘rin 

egallashini ta’minlashdan iborat. 

Barkamol avlod tarbiyasining aqliy,  axloqiy,  g‘oyaviy-siyosiy 

(mafkuraviy),  estetik,  huquqiy, iqtisodiy, ekologik mehnat va kasb-kor,  

diniy,  badiiy kabi tarkibiy qismlari.   

Aqliy tarbiya - ma’naviy barkamol inson tarbiyasining yetakchi tarkibiy 

qismi hisoblanib, uning mazmunida yosh avlodni tabiat, jamiyat taraqqiyoti 

qonunlari, kishi tafakkuri haqidagi bilimlar tizimi bilan  tanishtirishga 

qaratilgan va mazkur bilimlari asosida, о‘quvchi – yoshlarda ilmiy 

dunyoqarash asosini shakllantirishga qaratilgan tarbiyadir. Aqliy tarbiya 

yoshlarni aql – zakovatli, obyektiv dunyoni yaxlit idrok etadigan, о‘zligini 

anglab yetadigan, о‘z oldiga turgan vazifalarni ongli bajara oladigan, insoniy 

qadr – qiymatni ulug‘laydigan qilib tarbiyalashga qaratilgan. Zero, inson 

kamolotida ilm egallash ulkan fazilatlaridan biri hisoblangan Hadis kitoblarida 

har bir mо‘min – musulmon uchun ilmning naqadar zarurligi bayon etilgan. 

Har bir jamiyat mafkurasiz bо‘lmaydi.  

Mafkura – bu bir ijtimoiy guruh yoki millatning tub manfaatlarini nazariy 

asoslovchi va himoya qiluvchi falsafiy, siyosiy, huquqiy, axloqiy, diniy 

qarashlarning bir tizimidir.    

   Istiqlol mafkurasi asriy milliy qadriyatlarimizga va yangi vujudga kelgan va 

kelayotgan, xalqimizning bugungi va kelajakdagi manfaatlarini ifodalaydigan 

fikrlarga – xalq tafakkurlarga asoslanadi.  

   Ilg‘or mafkura yoshlar tomonidan qanchalik kengroq о‘zlashtirilsa, ularning 

ongiga singdirilsa shunchalik moddiy kuch va yaratuvchanlik qudratini kasb 

etadi. 

    Axlokiy tarbiya – yoshlarni ma’naviy jixatdan kamolotga yetkazuvchi, ular 

ongida axloqiy qonun qoidalarini singdirish jarayonidir. Axloq tarbiya 

insonning madaniy va ma’naviy ustunligini, faolligini kо‘rsatishga xizmat 

qiladi.  

    Estetik tarbiyaning maqsadi – о‘quvchilarni voqelikdagi, san’atdagi, 

tabiatdagi, kishilarning ijtimoiy va mehnat munosabatlaridagi, turmushdagi 

gо‘zallikni idrok qilish hamda tо‘g‘ri tushunishga о‘rgatishdan iborat. Bu 

maqsad о‘quvchilarda, badiiy didni о‘stirish, ularda gо‘zallikka muhabbat 

uyg‘otish va hayotga gо‘zallikni olib kirish qobiliyatlarini tarbiyalashni vazifa 

qilib qо‘yadi.  

        Xuquqiy tarbiya -   insonning jamiyatdagi   о‘rni, hatti - harakati, 

faoliyatini  tanlashda  yо‘l - yо‘riq  kо‘rsatadi. Barcha millatlar  singari  

о‘zbeklar ham azaldan huquqiy  madaniyatga  ega. Jumladan, «Qur’oni karim», 

«Hadislar»da qonun qoidalar  asosida huquqiy tarbiya  negizlarini qurish 

mumkin. Tarixdan  islom   olimi, faqix (konun-qoida) Burxoniddin al - 

Marg‘iloniy 573 yili (milodiy 1170-yil) xuquqiy tarbiya borasida «Al-hidoya» 

asarini yozgani ma’lum. Asar kо‘pgina  ovrupa  tillariga tarjima qilingan. 1930  

yilgacha Markaziy Osiyoda huquqiy  tarbiyaga doir eng yirik manba bо‘lib 

hisoblangan. SHо‘ro hukumati о‘zining huquqiy tuzilishini barpo qilgandan 

keyin u shariat qonun-qoidasi sifatida bekor  qilingan. О‘zbekiston  

mustaqillikka  erishgandan keyin qadriyatlar tiklandi. Bebaho asarlar qayta - 

qayta о‘rganilib,  hayotga tadbiq qilinmoqda.       Pedagoglarning xuquqiy 

tarbiya borasidagi asosiy maqsad va vazifalari quyidagilardan iborat, deb 

о‘ylaymiz.  Maqsad - davlatimizning «Yagona demokratik davlat barpo qilish» 

vazifasini  amalga oshirish uchun qilayotgan  sa’i-harakatlariga  faol ishtirok 

etib, yosh  avlod ongiga  milliy  g‘oya va  mafkura asoslarini  tо‘g‘ri   

singdirish, mustaqil   fikrlay  oladigan, yuksak fuqarolik his-tuyg‘ularini 

mujassamlashtirgan barkamol avlodni tarbiyalash. 

1.2.  Barkamol avlodni  tarbiyalashga ta’sir etuvchi  omillar. 

 “...barcha ezgu niyatlarimizning markazida 
farzandlarimizni ham jismoniy, ham ma’naviy 
jihatdan sog‘lom qilib о‘stirish, ularning baxtu 
saodati, farovon kelajagini kо‘rish, dunyoda hech 
kimdan kam bо‘lmaydigan avlodni tarbiyalash 
orzusi turadi ...” 

(I. Karimov) 

Ta’kidlash joizki, ma’naviyat kishilarga faqatgina ma’naviy omillar orqali 

singishi va singdirilishi mumkin. Ma’naviyat insondagi oliy botiniy fazilatlar 

bо‘lgani va insonning amaliy faoliyatini axloqiy meyorda nazorat qila olish, ta’bir 

joiz bо‘lsa, boshqarish kuchiga ega bо‘lgani holda,uning yoshlarda shakllanishi 

ma’naviy olmillar orqali amalga oshirilishi mumkin. Taniqli olim, tarix fanlari 

doktori, professor A.Mavrulov ma’naviy omillarga “inson mavjudligi va uning 

о‘zini-о‘zi namoyon etishining vositasidir”8, - deya ta’rif beradi.  

Masalan, ta’lim tizimi insonning shakllanishi bilan bog‘liq vazifalarni 

bajarishga jamiyat taraqqiyoti uchun zarur bо‘lgan mutaxassis kadrlar tayorlashdan 

iboratdir. Ma’naviyat esa kо‘proq insonning о‘zligini anglashi, uning ruhiy 

poklanishi, iymon-irodasini, e’tiqodini mustahkamlashga xizmat qiladigan yо‘ldir. 

Shuning uchun ham, barcha zо‘r mutaxassis, eng layoqatli xodim ham yaxshi 

odam, gо‘zal inson bо‘lmasligi mumkin. Ma’naviyat kabi buyuk botiniy kuchning 

ta’siridagina mutaxassis xodim tom ma’noda shakllanishi mumkin.9 

Barkamol avlodni tarbiyalashda ta’limning ma’naviy omillar bilan 

munosabatini samarali tashkil qilish mazkur ma’naviy omillar mazmunidagi milliy 

va umuminsoniy qadriyatlarning yoshlarongi va amaliy faoliyatida aks etishini 

ta’minlaydi. Shunday ekan, dastavval ularning mohiyati, vazifalar haqida sо‘z 

yuritish hamda barkamol avlod tarbiyasida ta’lim-tarbiya jarayonlarida foydalanish 

maqsadga muvofiq bо‘ladi. 

Prezidentimiz Islom Abdug‘aniyevich Karimovning “Yuksak ma’naviyat – 

yengilmas kuch” nomli asarida mazkur tadqiqot ishining olib borilishiga muvofiq 

                                                 
8 Mavrulov A. “Ma’naviyat va tafakkur о‘zgarishlari”., - Toshkent, 2004 yil 115-bet. 
9 О‘sha asar. – 116-bet. 

quyidagi fikrlar keltirilgan: “Mening nazarimda, “ma’naviyat” tushunchasi jamiyat 

hayotidagi g‘oyaviy, mafkuraviy, ma’rifiy, madaniy, diniy va axloqiy qarashlarni 

о‘zida tо‘la mujassam etadi. Shuning uchun ham bu mavzuda fikr yuritganda, 

mazkur qarashlarning barchasini umumlashtirib, keng ma’nodagi “ma’naviyat” 

tushunchasi orqali ifoda etish mumkin”.10 Biz ham ta’limning ma’navyait bilan 

uyg‘un holda tashkil etilishini asosan quyidagi ma’naviy omillarga bо‘lib 

umumlashtirdik: 

 Axloqiy omillar; 

 Ma’rifiy omillar; 

 Diniy omillar; 

 Madaniyat va san’at. 

Barkamol avlod tarbiyasida ta’limning ma’naviy omillar bilan munosabatini 

tashkil qilish va takomillashtirish eng muhim ma’naviy omillardan biri bо‘lgan 

axloqiy omillarni shakllantirishni yuqori pog‘onaga kо‘tarish orqlai amalga 

oshiriladi. Bu о‘rinda, asosan, ta’lim tizimida yoshlarda axloqiy madaniyatni 

shakllantirish, dars jarayonida yoshlarga milliy va umuminsoniy axloqiy 

qadriyatlarni singdirish usul va metodlarini yanada takomillashtirish chora-

tadbirlari nazarda tutiladi. 

Ta’lim tizimida ma’naviy omillar munosabatining yana bir muhim jihati 

ma’rifiy omillarga e’tibor qaratishdir. Hozirgi zamon tezkor globallashuv sharoiti, 

shuningdek, О‘zbekiston davlatining ham jahon hamjamiyatining shiddat bilan 

taraqqiy etayotgan hayotiga kirib borayotgani yoshlarni о‘qishdan, izlanishdan, 

mehnatdan qochmaydigan, har qanday qiyinchiliklardan hayiqmaydigan, salbiy 

illatlarga nafrat bilan qaraydigan, ijtimoiy faol, siyosiy madaniyatli, huquqiy 

savodxon bо‘lib ijtimoiy hayotga kirib borishlarini talab qiladi. Bu esa mana 

shunday barkamol yoshlarni ta’lim jarayonining ma’naviy omillardan biri bо‘lgan 

ma’rifiy omillar bilan munosabatini rivojlantirish orqali tarbiyalashni taqozo etadi. 

Yoshlarni ma’rifiy omillar asosida tarbiyalashning yana bir muhim jihati shundaki, 

ma’rifatli insonda tafakkur qilish, mustaqil sog‘lom fikrlash imkoniyati mavjud 

                                                 
10 I.A.Karimov. Yuksak ma’naviyat – yengilmas kuch. “Ma’naviyat”- T., 2008 yil, 20-bet. 

bо‘ladi. Sog‘lom tafakkurli inson о‘z faoliyatiga maqsadli yondoshadi, salbiy 

illatlardan qochadi. Shuningdek, ma’rifatli insonning odiiy insondan farqi shunda 

bо‘ladiki, u о‘z tafakkurida avvallari singigan, milliy va umuminsoniy, zamonaviy 

talablarga muvofiq kelmaydigan bekorchi, yot g‘oyalar ustidan islohotlar qila olish 

qobiliyatiga ega bо‘ladi. Masalan, iqtisodiy, siyosiy, ma’naviy, madaniy, axloqiy, 

huquqiy о‘zlikni anglash uning turli kо‘rinishlaridir. 

Milliy ma’naviy qadriyatlarimizdan biri bо‘lgan diniy omillar ta’lim 

jarayonida ham barkamol avlodni tarbiyalashda muhim о‘rin tutadi. Buning 

mazmunida talim jarayonida yoshlarga dinning insonparvar va holisligini, 

dinlararo bag‘rikenglik va tolerantlikni, barcha dinlarga bо‘lgan e’tiqodlarning 

hech birini kamsitmagan holda birdek hurmat qilish, ularga e’tiqod qiluvchi 

xalqlar, millatlar va jamiyatimiz a’zolariga ham cheksiz hurmat bilan qarash 

bizning xalqimiz uchun faqatgina xalqaro gumanizm va demokratiya talablari 

emas, milliy mentalitetimizga xos bо‘lgan bebaho qadriyat ham ekanligini 

singdirish kо‘zda tutiladi. Ma’lumkin, madaniyat va san’at namunalari inson 

iste’dodi, qobiliyati, ijodiy imkoniyatlari asosida namoyon bо‘ladi. Ta’lim tizimi 

orqali yoshlarning madaniyat va san’at namunalaridan boxabar bо‘lishi ularni 

voqelikka estetik munosabatda bо‘lishi, atrofimizni о‘rab turgan tabiat 

gо‘zalliklari, ijtimoiy mehnat orqali yuzaga kelgan barcha gо‘zal narsalarga, 

jumladan, san’at asarlariga botinan va zohiran oshno bо‘lishida aks etadi. Yoshlar 

ichki tuyg‘ularida bunyodkorlik kayfiyati jо‘shib amaliy faoliyatida yangilik, 

gо‘zallik yaratishga harakat qilishiga turtki beradi. Buesa yoshlarning iste’dodi, 

qobiliyati, ijodiy imkoniyatlarini ochiq namoyon etib turli xil ma’naviy – 

madaniyat namunalarini ham bevosita о‘zlari yaratishga harakat qilishiga 

imkoniyat yaratadi. 

Shuningdek, madaniyat va san’at shaxsning dunyoqarashini shakllantira oladi, 

insonda axloq, vatanparvarlik va baynallminallik tuyg‘ularini tarbiyalaydi. Ana 

shunday yuksak badiiy qimmati va estetik ta’sirchan quvvati bilan madaniyat va 

san’at inson kо‘nglini turmush dag‘alliklaridan saqlab, uni noziklashtiradi. Ta’lim 

tizimida madaniyat va san’atning faol munosabatiga erishish yoshlarda 

yovuzliklardan nainki xazar, balki larzaga keladigan qalbni tarbiyalab, ularda bir 

umrga saqlanib qoladigan madaniyat va san’atga oshufta qilib nozik ta’b, nafis 

didni vujudga keltiradi. 

Shunday qilib, barkamol avlodni tarbiyalashda ta’lim asosan, oldingi avlod 

tajribalarini egallash, о‘quv rejasidagi mavjud bilimlarni о‘zlashtirish, kо‘nikma va 

malaka hosil qilishga qaratilgan о‘qitish tizimi orqali muayyan maqsadga 

yoо‘nalgan malakali mutaxassis kadrlar tayyorlash kо‘zda tutiladi. Bunda ta’lim 

jarayoni ta’lim oluvchilarda quyidagi komponentlar asosida kо‘nikma va 

malakalarni hosil qiladi: 

 Ta’lim oluvchilarda keng tarzda, ya’ni ta’lim faoliyatining umumiy 

strukturasiga xos bо‘lgan (anglash madaniyati, tayanch nazariy bilim 

berilishi, shaxsning yо‘naltirilganligi, mehnat sifatlari, estetiklik, 

jismoniy tarbiya va shu kabi) ijtimoiy shaxs sifatlari; 

 Fan bо‘yicha faoliyat shakllari (umumiy, о‘rta-maxsus, kasb-hunar va 

oliy ta’lim hamda ular orasidagi politexnik ta’lim)ning umumiylik 

darajasi bо‘yicha kо‘riluvchi tajribalari; 

 Nazariy va amaliyot (bilim va kо‘nikma) tamoyili bо‘yicha kо‘riluvchi 

tajribalar; 

 Ijodiylik alomati (reproduktivlik va ijodiy faoliyat) bо‘yicha kо‘riluvchi 

tajribalar. 

Xuddi shunday barkamol avlod tarbiyasida ma’naviyatning – ma’naviy 

omillarning о‘rni va roli ham mavjud bо‘lib, bu asosan, oddiy tilda tarbiya 

ma’nosida ifoda etiladi. Tarbiya faqatgina ma’naviy omillar asosida beriladi. 

Ma’naviy omillar asosida shaxs ma’naviyatli bо‘ladi. Demak, tarbiyalilik bilan 

shaxs ma’naviyatli bо‘ladi. Yoshlarning ma’naviy madaniyatli bо‘lishi uchun 

ma’naviy omillar asosila axloqiy, ma’rifiy, mafkuraviy, diniy, estetik fazilatlarni 

tarbiyalashda ularda quyidagi yangi davr-globalizatsiya tarmoq ortib borayotgan 

taraqqiyot asri uchun zarur bо‘lgan zamonaviy sifatlarning shakllantirilishiga ham 

alohida e’tibor qaratish lozim. Bizningcha bular quyidagilardir: 

 Eng avvalo yoshlarning ma’naviy ehtiyojlarini tarbiyalash; 

 Yoshlarda siyosiy, huquqiy madaniyatini shakllantirish; 

 Yoshlarda tashabbuskorlik, ijtimoiy faollikni shakllantirish; 

 Yoshlarda maqsad tarbiyasini olib borish; 

 Yoshlarni mustaqil tafakkur qilishga, mustaqil qaror chiqarishga, о‘z 

fikrini mahkam turib himoya qilishga о‘rgatish; 

 Yoshlarda yangilik yaratish qobiliyatini shakllantirish, innovatorlikka 

jalb qilish; 

 Yoshlarni har bir voqea – hodisaga о‘z nuqtai nazaridan va atrofdagi 

yondoshuvlar asosida qarash va holis, atroflicha, umummanfaatni 

e’tiborga olgan holda baho berishga hamda qarorni chiqarishga 

о‘rgatish; 

 Yoshlarda irodalilik, qat’iyatlilik tarbiyasini shakllantirish. 

Kо‘rinib turibdiki, yuqorida keltirilgan zamonaviy shaxsiy sifatlar bugungi 

davr О‘zbekiston xalqining kelajak hayoti uchun juda muhim va dolzarbdir. 

Fikrimizning dalili sifatida birgina mazkur sifatlardan biri bо‘lgan ma’naviy 

ehtiyojlarni tarbiyalash xususida tafakkur qilib kо‘rsak hozirgi О‘zbekiston 

yoshlari uchun bu tarbiyaning naqadar zaruriy ahamiyat kasb etishiga guvoh 

bо‘lamiz. Chunki ma’naviy ehtiyoj inson hayotining barcha bosqichlarida, jamiyat 

a’zolarining ijtimoiy, iqtisodiy, siyosiy va ma’naviy maqsadlarining davlat va 

jamiyat manfaatlari darajasida yuksalishida bosh omil bо‘lib xizmat qiladi. Shu 

boisdan ham ma’naviy ehtiyojning bugungi kunda inson hayotidagi о‘rni va 

ahamiyati haqida biroz fikr yuritib о‘tmoqchi edik. 

Har bir tafakkurli inson о‘zini о‘rab turgan voqelik haqida mulohaza yuritadi. 

Tafakkurida sodir bо‘layotgan borliq haqidagi tahlil va talqinlar uning hayot 

mohiyatini teranroq idrok etishga, ongining bir qadar о‘sishiga, dunyoqarashning 

kengayishi va ma’naviy dunyosining boyishiga sabab bо‘ladi. Bu esa о‘z navbatida 

uning ehtiyojlariga ta’sir kо‘rsatadi va uning ma’naviy jihatdan pok bо‘lishini 

ta’minlaydi. Inson ehtiyojlarining ijobiy tomonga tarbiyalanib borishi uning 

kelajakka ezgu maqsadlar ila intilishiga zamin hozirlaydi. Darhaqiqat, faqat 

ma’naviy ehtiyojgina insonni porloq kelajak sari oldinga yetaklaydi. Kamol 

topayotgan inson ehtiyoji sari oldinga yetaklaydi.kamol topayotgan inson ehtiyoji 

halollik tushunchasi bilan yо‘g‘rilgan bо‘lmasa odam tо‘g‘ri yо‘lni yо‘qotib 

qо‘yadi. Oqibatda u о‘zi bilmagan holda halokat jari yoqasiga borib qoladi. 

Fikrimizning dalili uchun ana shunday notо‘g‘ri shakllangan ehtiyoj, nopok 

havaslar bilan boyigan botiniy istaklar qay oqibatda olib borilishi haqida ham 

mushohada yuritib kо‘raylik. Sir emaski, hozirgi kunda kо‘pchilik farzandlarini 

kuchli, irodali, о‘z ishiga pishiq-puxta, savdo-sotiqqa uddaburon, о‘z xaq-

xuquqlarini yaxshi biladigan qilib tarbiyalash lozim, deb hisoblaydi. Ammo 

nazarimda, ayrim ota-onalar bunday tarbiya jarayonida inson ziynati hisoblanmish 

oliyjanoblik, samimiylik, andishalilik, mehribonlik, odob-axloqlilik kabi bebaho 

fazilatlarni farzandlari ongiga singdirishni unutib qо‘yishyapti. Natijada ota-onalar 

yuqorida kо‘rsatib о‘tilgan fikrlar bilan yashovchi gohida ijtimoiy hayotda 

о‘zlarini tutishlarini, fikrlashlaridagi nokamtarlik, о‘zbilarmonlik, har narsani pul 

bilan о‘lchash, biron bir kishidan manfaatdor bо‘lsagina, u bilan muomala qilish, 

takabburlik, hayotdagi har bir voqea-hodisadan manfaat qidirish, ham enidan, ham 

bо‘yidan urishga intilish kabi qator “fazilat”larni kо‘rib beixtiyor yoqa ushlaydi 

kishi. Ular о‘zlariga va о‘zlarining shu tarzda yashashlari tо‘g‘riligiga juda ham 

ishonadilar va ular uchun hayotda inson ongi va qalbining ma’naviy-ma’rifiy 

jihatdan о‘sishi ikkinchi darajali hisoblanadi. Ana endi bir tasavvur qilib kо‘raylik. 

Aytaylik, ular kelajakda ota-onalarining beminnat tayanchlari, orqasidan 

yaxshigina mansab egasi bо‘lishlari, о‘zlari qurgan yangi oilani ham moddiy 

tomondan tо‘la ta’minlashlari mumkin. Biroq bu ular ahloqiy ma’naviy 

qadriyatlardan mosuvo bо‘lib qolgan bо‘ladilar. Bu ulardagi insoniy his-

tuyg‘ularni dag‘allashtirib yuboradi. Oqibatda nima bо‘ladi?... Oqibatda jamiyatda 

ming-minglab odamlar millionlab odamlar umriga zomin bо‘la boshlaydilar, 

birginaamal kursisida о‘tirgan yoki tijoratchilik, savdo-sotiqni niqob qilib 

yulg‘ichlik yо‘lida boyigan “qо‘li uzunlar”ni boshqa odamlar ustidan 

shafqatsizlarcha ezishlariga yо‘l ochiladi. Buni ham qо‘yaveraylik. Ular 

tarbiyalayotgan zurriyodlar-chi?!. Ularning riyokorligi-yu razolat dunyosini 

kaltaklaridan ham moddiy ham ruhiy azoblangan atrofdagi bolalarning 

dunyoqarashi, tafakkuri, ma’naviyatidagi salbiy burilishlar-chi?!. Fursat о‘tgandan 

keyin ularning ongidagi ma’naviy kemtiklikni nima bilan tо‘ldirish mumkin? 

Zotan allomalarimizdan biri bо‘lgan Rizouddin ibn Faxriddinning “Kattalarga 

nasihat” asaridagi baytlarning birida aytilganidek 

“Shubhasiz lozim о‘g‘il, qizga nurafshon tarbiyat, 

Boisi baxtu saodat – moxi tabon tarbiyat”11. 

Darhaqiqat, bu kabi о‘gitlar ulkan insonparvarlikka yо‘g‘rilgan tarbiyaning 

nishonasidir. Ma’lumki, sharqona tarbiyada farzandning ma’naviy kamolotiga 

alohida e’tibor berilgan. Ajdodlarimizdan meros bо‘lib qolgan barcha dostonlar, 

eposlar, ertagu masallar asosan didaktik – tarbiyaviy ekanligi ham bunga yaqqol 

misol bо‘la oladi. 

Shuningdek, hozirgi davrimizdagi yoshlar ma’naviy ehtiyojlarining 

qondirilishi masalalarining dunyo miqyosida qay darjada ekanligiga nazar 

tashlasak, jahondagi rivojlangan mamlakatlarning aksariyatida ta’lim 

muassasalarida ham, oila muhitida ham bolalarni adabiyotga, san’atga, milliy va 

umumbashariy о‘tmish va bugungi kun madaniyat namunalariga qiziqishini yuqori 

qilib tarbiyalanayotganligiga guvoh bо‘lamiz. Bu yoshlar doimo mustaqil hayotga, 

о‘ziningorzulariga о‘z intilishlari, bilimi salohiyati bilash erishishga, qisqasi 

hayotda barcha narsaga о‘z kuchi bilan yetishishga intiladi va maqsadiga yeta 

oladi, ham. 

Albatta bunday istaklar ularning bolaligidan mustaqil fikrga ega qilib, 

ehtiyojlarini tо‘g‘ri tarbiyalab borilishi, ijtimoiy hayotga obyektiv, ammo 

madaniyat bilan yondoshishi zarurligini singdirish yо‘li bilan shakllantiriladi.shuni 

alohida ta’kidlash kerakki,ularda san’at, sport, bо‘sh vaqtni tо‘g‘ri taqsimlash 

masalalari hech qachon ta’lim-tarbiya jarayonidan ajratilmaydi. 

Mustaqillik davrida davlatimiz tomonidan yosh avlodning ana shunday 

ma’naviyatli-ma’rifatli bо‘lib kamol topishi uchun juda kо‘plab xayrli ishlar 

qilinmoqda. Bunday xayrli amallarning farzandlarga ijobiy ta’sir kо‘rsatishi uchun 

                                                 
11 Oz-ozdan о‘rganib dono bо‘lur. Donishmandlar bisotidanhikoyatlar, о‘gitlar, hikmatlar. – Toshkent, “G‘ofur 
G‘ulom” nomidagi “Adabiyot va sa’nat nashriyoti”,1998 yil 

ta’lim jarayonida ma’naviy omillar munosabatining takomillashtirilishi ta’lab 

etiladi. 

Inson tashqi dunyo haqida qanchalik kо‘p bilsa, u insoniylik haqida ham 

shuncha kо‘p narsadan xabardor bо‘lishi kerak. Ehtiyojlarini tanlash va tarbiyalash 

masalasi ta’lim – tarbiya jarayonining ma’naviy omillar bilan munosabatidagi eng 

muhim masalalardan biridir. Shaxsni kelajakdagi axloqiy takomillashuvi ana shu 

masalaning tо‘g‘ri ham etilishiga ham bog‘liqdir. 

Barkamol avlod tarbiyasida ta’limning ma’naviy omillar bilan 

munosabatining ahamiyati shundaki, bugungi kunda ertangi mutaxassisning 

zamonaviy fan va texnologiyalarni chuqur egallaganligi barobarida, uni ayni 

paytda yuksak e’tiqodli, ma’naviyat va ma’rifatda kuchli bilimga ega, mafkuraviy 

jihatdan sobitqadam, iymoni butun, oliyjanob barkamol avlod bо‘lishiga alohida 

e’tibor qaratilmoqda. YA’ni inson biron-bir kasb mutaxassisi yoki biron-bir hunar 

egasi bо‘lsa-yu, uning shahsiyatida oliyjanoblik, vijdon insonparvarlik, mehr-

muruvvat kabi gо‘zal insoniy fazilatlar qaror topmagan bо‘lsa, u holda bu kasb 

yoki hunar sohibining jamiyatga manfaati tegishi u yoqda tursin, u о‘zidagi 

shakllanmagan, demakki, yо‘q bо‘lgan insoniy fazilatlarisiz xudbin shaxsiyati 

bilan о‘z faoliyati orqali jamiyatga zarar keltirishi shubhasiz bо‘lib qoladi. 

Ayniqsa, о‘sibkelayotgan avlod orasida bukabi ma’nan zaif kadrlarning ertangi 

kelajak bunyodkorlari sifatida maydonga chiqish taqozosi, ularning ertaga xalqqa 

asosiy tayanch bо‘ladigan madadkor rahbar kursisining egalari bо‘lishi mumkinligi 

xavfi bu masalaning naqadar dolzarb ahamiyat kasb etishini kо‘rsatadi. 

Ta’lim tarbiya orqali inson ma’naviy kamol topadi, extiyoj va manfaatlari 

tarbiyalanadi. Insonning ma’naviyatli bо‘lishi murakkab jarayon sanaladi. Ta’lim 

beriladi, ma’naviyat, esa shakllanadi. Demak, yoshlarning yetuk mutaxassis hamda 

ma’naviy madaniyatli barkamol inson bо‘lishi – ta’lim tarbiya jarayonining 

ma’naviy omillar bilan munosabatining tо‘g‘ri va samarali tashkil qilingan 

natijalari bilan belgilanadi. 

Ta’lim tizimining ma’naviy omillar bilan munosabatini takomillashtirish 

zarurati – bu aholi, shuningdek, yoshlarda avval о‘zlashtirilgan nazariy 

bilimlarning xalq manfaatlariga mos holda amaliy kо‘nikma va malakalarga 

aylanishiga erishish, nazariy – axloqiy bilimlarni amaliy (hayotiy) faoliyat 

jarayonida qо‘llay olish tajribasining hosil qilish, ma’naviy tafakkur, ma’naviy 

salohiyat va hakozo 

Ni tarbiyalashgayо‘naltirilgan izchil, tizimli uzluksiz hamda maqsadga 

muvofiq tashkil etiladigan pedagogik faoliyat jarayoni hisoblanadi. 

О‘zbekiston Respublikasida barkamol avlodni tarbiyalash va voyaga 

yetkazish sohasida kо‘pgina inlar qilinmoqda. Yoshlarni har tomonlama barkamol, 

komil inson qilib yetishtirish davlat siyosati darajasiga kо‘tarilgan. Barkamol 

avlodni tarbiyalashda ta’limning ma’naviy omillar bilan munosabatini 

shakllantirish va takomillashtirishdan maqsad: 

 Pedagogik faoliyat jarayonini tashkil etish va olib borishda faol ishtirok 

etish orqali yoshlarning bilimli, axloqliinsonlar bо‘lib yetishishiga 

erishish, ularning dunyoqarashi va mafkurasini shakllantirish; 

 Maktab va boshqa ta’lim-tarbiya muassasalari orqali yoshlarda Vatanga 

muhabbat tuyg‘usini shakllantirish, jismoniy va ma’naviy sog‘lom 

vatanparvar shaxslar qilib tarbiyalash; 

 Yosh avlodda tabiat va atrof-muhitga, shuningdek, yaqinlari, dо‘stlari 

va boshqalarga muhr-muxabbat tuyg‘usini uyg‘otish; 

 Yoshlarni haqiqatgо‘y, kamchiliklarga murosasiz, halol, pok insonlar 

qilib tarbiyalashda va ularga boshqa insoniy fazilatlarni singdirish; 

 Yoshlarni milliy, madaniy – ma’naviy va axloqiy qadriyatlarimizning 

vorisi etib tayinlash; 

 Yoshlarni о‘z xalqining milliy-ma’naviy merosini, madaniyatini, 

tarixini, durdona asarlari-yu tarixiy yodgorliklarini, tabiatni 

qadrlaydigan, ularni sevib о‘rganadigan, milliy urf-odatlar va 

an’analarini yaxshi biladigan barkamol shaxslar qilib tarbiyalab 

yetishtirish; 

 Yoshlarni ajdodlarining jahon taraqqiyotiga qо‘shgan hissasini idrok 

eta oladigan va u bilan faxrlanadigan, har tomonlama keng 

dunyoqarashli, ilm-hunar sohibi bо‘lgan vatanparvar, fidoiy, jasur 

insonlar qilib tarbiyalash; 

 Yoshlarni ma’naviyatimizning e’zozlaydigan, tashqi kuchlarning 

ta’siriga uchmayddigan, e’tiqodi mustahkam, imonli, vijdonli, halol 

insonlar qilib yetishtirish. 

Ijtimoiy-madaniy faoliyat xodimlari о‘zlarining ijtimoiy-madaniy, ma’naviy-

ma’rifiy, ilmiy-pedagogik faoliyatlari orqali yosh avlodning bilimli, axloqli 

insonlar bо‘lib yetishishlariga va ularning dunyoqarashi, tafakkuri shakllanishiga 

katta hissa qо‘shadilar. Ular о‘zlarining mazkur tarbiyachilik, targ‘ibot va 

tashviqot fvaoliyatini madaniyat muassasalaridan tashqari boshlang‘ich ta’lim 

muassasalari, maktab, oliy va о‘rta-maxsus ta’lim tizimi orqali amalga oshiradilar. 

Ayniqsa, tarbiyachilik faoliyatida murabbiylarning ijtimoiy-ma’naviy faol 

ekanliklari kо‘zga yaqqol tashlanadi. 

Ijtimoiy – madaniy faoliyat xodimlari, madaniyatshunos mutaxassislar 

tomonidan olib boriladigan ilmiy-tarbiyaviy ishlar jarayonining negizini olib 

boriladigan ilmiy-tarbiyaviy ishlar jarayonining negizini yoshlar bilim insonning 

kuch-qudrati va ma’naviy salohiyati ekanini, bilimli inson xalqi oldida e’tiborli va 

hurmatli bо‘lishini, bilim ezgulik, kamtarlik, ma’naviy yetuklik, dunyoning, 

borliqning mohiyatini kashf etish quroli ekanligini anglab olishi, ularda ilmni, 

insonparvarlik sifatlarini egallab, barkamol avlod sifatida shakllanishi uchun olib 

boriladigan ijtimoiy-ma’naviy, madaniy – ma’rifiy faoliyat tashkil etadi. 

О‘zbek millatining qadimiy an’analari, urf-odatlari, udumlari, tili, dini, 

ruhiyati va boshqa ma’naviyat sohalari istiqlol mafkurasining ustivor yо‘nalishlari 

qatoridan joy olgan bо‘lib, ularni yosh avlod qalbiga singdirish asosan madaniyat 

xodimlarining pedagogik faoliyati orqali amalga oshiriladi. 

Yosh avlodni barkamol shaxslar qilib tarbiyalashda madaniyat xodimlari 

о‘zlarining ijtimoiy-ma’naviy faolliklarining namoyon etgan yо‘nalishlardan biri 

oilada, maktabda va boshqa ta’lim muassasalarida olib boriladigan faoliyat 

jarayoni orqali yoshlarning milliy qadriyatlarga, Vatanga muhabbat tuyg‘ularini 



 27

shakllantirish, jismoniy va ma’naviy sog‘lom vatanparvar shaxslar qilib 

tarbiyalashdan iboratdir. 

Yosh avlodni barkamol shaxslar qilib tarbiyalashda madaniyat xodimlari 

о‘zlarining ijtimoiy-ma’naviy faolliklarini namoyon etadigan yо‘nalishlaridan yana 

biri – yosh avlodda tabiat va atrof-muhitga muhabbat tuyg‘usini uyg‘otishdan 

iborat. Yosh avlodni jismoniy barkamol qilib tarbiyalash ularning jonli tabiatga 

oqilona munosabatda bо‘lishini shakllantirishdir. Chunki tabiat inson uchun faqat 

moddiy boyliklar manbai bо‘lib qolmay, balki u insonning axloqiy va estetik 

qadriyatlarining ham manbai hisoblanadi. Madaniyat xodimlarining bu 

yо‘nalishdagi vazifalari yosh avlodni ona tabiatga mehr-muxabbatli qilib 

tarbiyalash kelgusi avlod uchun musaffo havo, jonli tabiatni saqlab qolish uchun 

kurashishdan iborat. 

Demak, barkamol shaxs xalqi va Vatanining ma’naviyatli, ona tili va 

qadriyatlariga sadoqatli, uning kelajagi uchun qayg‘uruvchi, istiqboli yо‘lida о‘z 

hayotini baxshida etguvchi fidoyi farzandidir. 

Hozirgi milliy istiqlol davrida xalqimizning aqliy boyliklarini, jahon fani va 

madaniyatining eng yaxshi yutuqlarini о‘zida singdirib oladigan yangi avlodni 

kamol toptirish vazifasi kо‘ndalang qо‘yilgan bо‘lib, bu maqsadni amalga oshirish 

ijtimoiy-ma’naviy faolligi yuqori bо‘lgan madaniyat xodimlari zimmasiga 

yuklatilgan. 

II bob. Madaniyat va san’at muassasalari orqali barkamol avlodni 
tarbiyalash imkoniyatlari 

 
2.1. Barkamol avlod tarbiyasida madaniyat va san’at muassasalarining roli 

    Respublika xalq ijodiyoti va madaniy-ma'rifiy ishlar ilmiy-metodik hamda 

axborot markazi 2013 yil “Sog‘lom bola yili” deb e'lon qilinganligi bois markaz 

o‘zining ko‘plab tadbirlarini Davlat dasturida belgilangan vazifalar asosida 

rejalashtirgan va amalga oshirgan.  Ish rejasiga muvofiq qator ko‘rik-tanlovlar, 

festivallar, o‘quv-seminarlar, madaniy-ma'rifiy tadbirlar, urf-odatlar, marosimlar, 

an'analarni tiklash, ularni keng targ‘ib qilish, ma'naviy durdonalarga aylantirish 

bo‘yicha ommaviy, madaniy-ma'rifiy ishlarni amalga oshirdi. Madaniy 

muassasalarda barkamol avlod tarbiyasiga mo‘ljallangan tadbirlarni ko‘proq 

o‘tkazish borasida rejalar ishlab chiqildi. O‘zbekiston Respublikasi Madaniyat va 

sport ishlari vazirligining 2010 yil 5 apreldagi 299-sonli buyrug‘i ijrosini 

ta'minlash maqsadida Markazning ikki guruh ijodiy xodimlari soha mutaxassislari 

bilan birgalikda Hakamlar hay'ati tarkibida barcha viloyatlarda bo‘lib “Respublika 

havaskor jamoalar ko‘rik-festivali”ni o‘tkazib qaytdilar. Bu ko‘rik-festival o‘tgan 

yildagisidan yuqori saviyadagi tayyorgarligi hamda repertuarlarining rang-

barangligi bilan ajralib turdi. Ko‘rik-festival jarayonida soha mutaxassislari 

jamoalarga uslubiy hamda amaliy yordam berib bordilar. Nashr bo‘limi esa ular 

uchun turli mavzularda ommabop qo‘llanmalar, bukletlardan tashqari disklarda 

repertuar tanlash imkoniyatini tavsiya etdilar. YUNESKOning O‘zbekistondagi 

vakolatxonasining “O‘zbekiston hududidagi mavjud madaniy merosni inventarlash 

vositasida 2003 yilgi YUNESKO konvensiyasining rolini kuchaytirish” loyihasi 

doirasida Qoraqalpog‘iston Respublikasining Nukus shahri va tumanlarida 

“Nomoddiy madaniy merosni inventarlashtirish” treningi tashkil etildi. Yil 

davomida o‘tkazilgan barcha madaniy-ma'rifiy ishlar va ularning targ‘iboti uchun 

xizmat qilgan xavaskor fotosuratchilarning an'anaviy Respublika ko‘rgazmasi, 

bolalar “Namunaviy” ansambllarining Respublika ko‘rik-tanlovi, bolalar va 

o‘smirlar xor jamoalarining Respublika ko‘rik-festivali,“dorbozlar va an'anaviy 

sirk san'ati jamoalarining Respublika ko‘rik-festivali, oilaviy ansambllarning                

Respublika ko‘rik-tanlovi, “O‘lan aytgali keldi” mavzuida an'anaviy folklor san'ati 

bayrami kabi tadbirlarning yuqori saviyada o‘tganligi va ularning ommaviy 

axborot vositalarida keng yoritildi. Ko‘rgazma, ko‘rik-tanlov va festivallar 

Havaskor fotosuratchilarning an'anaviy ko‘rgazmasi Xalqaro “Oltin meros” 

xayriya  jamg‘armasi, O‘zbekiston “Mahalla” jamg‘armasi Respublika boshqaruvi, 

Respublika “Kamolot” YOIH Markaziy Kengashi, O‘zbekiston Badiiy 

akademiyasi hamda O‘zbekiston Madaniyat va san'at ko‘rgazmasi hamkorligida 

O‘zbekiston Respublikasi Madaniyat va sport ishlari vazirligining 2013 yil 23 

fevraldagi 143-sonli buyrug‘i hamda Respublika xalq ijodiyoti va madaniy-ma'rifiy 

ishlar ilmiy-metodik hamda axborot markazining asosiy tadbirlar rejasiga binoan 

“2013 yil – Sog‘lom bola yili”ga bag‘ishlangan Havaskor fotosuratchilarning 

an'anaviy Respublika ko‘rgazmasi o‘tkazildi. Ko‘rgazmani o‘tkazishdan 

ko‘zlangan maqsad  yoshlarimizning ma'naviy olamini boyitish, ularni milliy va 

umuminsoniy qadriyatlar ruhida tarbiyalash, giyohvandlik va boshqa zararli 

ta'sirlardan himoya qilish, yosh avlodning madaniyat, san'at, jismoniy tarbiya va 

sport sohasida erishgan yutuqlarini aks ettirgan ijodiy ishlarni aniqlash, shuningdek 

hududlarning chekka qishloqlari, shahar va tumanlarda ijod etayotgan iqtidorli 

yosh fotohavaskorlarni kashf etish, ularning ijodini keng targ‘ib etishdan iborat 

edi. Shuningdek, havaskor fotosuratchilarning ijodida xalqimizning milliy urf-

odatlari, madaniy meroslari, asrlar davomida saqlanib kelinayotgan qadriyatlari va 

an'analarining badiiy yoritilishiga ham katta e'tibor berildi. Mazkur ko‘rgazmada 

Qoraqalpog‘iston Respublikasi, Toshkent shahri va viloyatlardan 24 nafar 

havaskor fotosuratchilar o‘zlarining 160 dan ortiq asarlari bilan qatnashdilar. 

Hakamlar hay'ati a'zolari tomonidan ijodiy  ishlar badiiy saviyasi, g‘oyaviyligi, 

dolzarbligi, muallifning ijro mahoratiga qarab baholanib, quyidagi mualliflar 

O‘zbekiston Respublikasi Madaniyat va sport ishlari vazirligi Respublika xalq 

ijodiyoti va madaniy-ma'rifiy ishlar ilmiy metodik hamda axborot markazining I, 

II, III darajali diplomlari, faxriy yorliqlari, qimmatbaho sovg‘alari, hamkor 

tashkilotlarning Faxriy yorliqlari, rag‘batlantiruvchi mukofotlariga munosib deb 

topildilar. Ko‘rgazma haqida “Toshkent oqshomi”, “Vecherniy Tashkent”, 

“O‘zbekiston adabiyoti va san'ati” gazetasi, “Guliston” jurnallarida maqolalar chop 

etilgan va O‘zbekiston Milliy teleradiokanalining “Axborot”, “Davr” informatsion 

dasturlari orqali ham keng yoritilgan. Respublika havaskor jamoalar ko‘rik-

festivali O‘zbekiston Respublikasi Madaniyat va sport ishlari vazirligining 2010 

yil 5 apreldagi 299-sonli buyrug‘i ijrosini ta'minlash maqsadida “Respublika 

havaskor jamoalar ko‘rik-festivali” bo‘lib o‘tdi. Qoraqalpog‘iston Respublikasi 

tuman badiiy jamoalari yuqori darajada tayyorgarlik ko‘rganligi namoyon 

bo‘ldi.Dasturlarini qayta ko‘rib chiqib, video tasvirlarini (DVD disklarda) tashkiliy 

guruhga taqdim etildi. Qoraqalpog‘iston Respublikasida festival o‘tgan yili ham, 

bu yil ham  yuqori saviyada o‘tkazildi. Qashqadaryo viloyati bosqichi Shahrisabz 

tumanida,  Qarshi shahrida o‘tdi. Qarshi shahri, Yakkabog‘, Mirishkor, Qarshi va 

Qamashi tumanlari Nizomda ko‘rsatilgan barcha janrlar bo‘yicha puxta 

tayyorgarlik bilan ishtirok etishdi. Festival yakuniga bag‘ishlab barcha shahar va 

tumanlar bo‘lim mudirlari, markaziy madaniyat uyi direktorlari, jamoalar badiiy 

rahbarlari, musiqa rahbarlari ishtirokida yig‘ilish o‘tkazildi va yig‘ilish bayoni 

viloyat madaniyat va sport ishlari boshqarmasiga taqdim etildi. Samarqand 

shaharlarida bo‘lib o‘tgan Samarqand viloyati bosqichida  Kattaqo‘rg‘on shahri, 

Paxtachi, Bulung‘ur, Oqdaryo, Nurobod, Poyariq, Kattaqo‘rg‘on va Samarqand  

tumanlari nizomda ko‘rsatilgan barcha janrlar bo‘yicha puxta tayyorgarlik bilan 

ishtirok etishdi. Bu ko‘rik-festivalga jiddiy tayyorgarlik ko‘rilganligi e'tirof etilib, 

festival yakuniga bag‘ishlab yig‘ilish o‘tkazildi va bayoni viloyat madaniyat va 

sport ishlari boshqarmasiga taqdim etildi. Surxondaryo viloyati bosqichi Oltinsoy 

tumanida, Termiz shahrida o‘tkazildi. Unda Sho‘rchi, Denov va Oltinsoy 

tumanlarigina nizomda ko‘rsatilgan janrlar bo‘yicha ishtirok etishdi.  Toshkent 

shahri bosqichida Mirzo Ulug‘bek tuman “Gulshan” madaniyat va aholi dam olish 

markazida o‘tkazilgan festivalda T.Sodiqov nomli markaziy madaniyat va aholi 

dam olish markazi, Mirzo Ulug‘bek, Bektemir, Mirobod, Hamza tumanlari 

jamoalari nisbatan yaxshi natijalar ko‘rsatdilar. Toshkent viloyati bosqichi  

Yangiyo‘l shahrida,  Bo‘stonliq tumanida,  Bekobod shahrida,  Ohangaron shahar 

markaziy madaniyat uylarida o‘tkazildi. Yangiyo‘l, Bekobod shahri, Bo‘stonliq, 

Qibray tumanlari jamoalari festivalga yaxshi tayyorgarlik ko‘rib kelganlarini 

mutaxassislar e'tirof etdilar. Sirdaryo viloyati bosqichi Yangiyer shahar markaziy 

madaniyat uyida,  O.Xo‘jayev nomli musiqali drama teatrida o‘tdi. Guliston, 

Yangiyer shaharlari, Mirzaobod, Xovos, Boyovut, Sirdaryo, Guliston, Sayxunobod 

tumanlari jamoalari tayyorlagan dasturlar yaxshi baholandi. Ko‘rik-festivalning 

Jizzax viloyati bosqichi Jizzax shahri Y.Rajabiy nomli viloyat teatri binosida, 

Paxtakor tumani markaziy madaniyat uyida,  Zomin tumani madaniyat uyida 

o‘tkazildi. Hakamlar hay'ati tomonidan Forish va G‘allaorol tumanlari janrlar 

bo‘yicha to‘liq va a'lo darajada tayyorgarlik ko‘rganligi e'tirof etildi. Jizzax shahri, 

Bahmal, Paxtakor, Zafarobod, Mirzacho‘l, Do‘stlik, Jizzax tumanlari havaskorlik 

jamoalari ham nizom bo‘yicha yaxshi tayyorgarlik ko‘rganliklari jamoalar 

chiqishida o‘z aksini topdi. Festivalda milliy urf-odat, qadriyatlarimizga, milliy 

liboslarga, milliy sozlarga, katta ashula, askiya, lapar, raqs guruhlariga va bolalar 

janrlariga yaxshi e'tibor qilinganligi bu yilgi festivalda yaqqol ko‘rindi. Namangan 

viloyati bosqichi Mingbuloq, Namangan, Chortoq tumanlari madaniyat saroylarida 

o‘tkazildi. Festival jarayonida 2009 yilda o‘tkazilgan festival bilan taqqoslaganda 

viloyat bo‘yicha jamoalar ishi bir muncha jonlanganligi ko‘rindi. Milliy liboslarga, 

milliy sozlarga, askiya va raqs guruhlariga yaxshi e'tibor berilgan. Andijon viloyati 

bosqichi Asaka shahri, Oltinko‘l va Jalaquduq tumanlari Markaziy madaniyat 

uylarida o‘tkazildi. O‘n sakkizta shahar va tumanlar ishtirok etgan bu festival 

yuksak ko‘tarinkilik ruhida hay'at a'zolari baholariga muyasssar bo‘ldilar. Nizomda 

ko‘rsatilgan barcha janrlar bo‘yicha ishtirok etgan Asaka, Xo‘jaobod, Ulug‘nor, 

Oltinko‘l, Buloqboshi, Jalaquduq, Paxtaobod, Izboskan, Shahrixon, Andijon, 

Marhamat, Baliqchi, Qo‘rg‘ontepa tumanlari qolgan tumanlarga o‘rnak bo‘ldilar. 

Festivalda milliy urf-odatlarga, milliy liboslarga, katta ashula, lapar, raqs guruhlari, 

bolalar va o‘smirlar  

xor jamoalari yoshlar hisobiga ko‘payayotgani quvonarli hol bo‘ldi. Bolalar 

namunali ansambllarining Respublika ko‘rik-tanlovi “Barkamol avlod yili”ga 

bag‘ishlab 2010 yil Samarqand shahrida Bolalar namunali ansambllarining 

Respublika ko‘rik-tanlovi bo‘lib o‘tdi. O‘zbekiston Respublikasi Madaniyat va 

sport ishlari vazirligi Respublika xalq ijodiyoti va madaniy-ma'rifiy ishlar ilmiy-

metodik hamda axborot markazi, Xalqaro “Oltin meros” xayriya jamg‘armasi, 

O‘zbekiston Oqsoqollar kengashi, “Mahalla” jamg‘armasi, Respublika “Kamolot” 

YOIH Markaziy kengashi, Respublika “Tasviriy oyina” ijodiy uyushmasi, “Tong 

yulduzi” gazetasi tahririyati hamda Samarqand viloyati hokimligi Madaniyat va 

sport ishlari boshqarmasi hamkorligida tashkillangan ushbu tanlovni o‘tkazishdan 

maqsad “Barkamol avlod yili” davlat dasturi ijrosini ta'minlash, badiiy havaskorlik 

san'atini rivojlantirish, Qoraqalpog‘iston Respublikasi, Toshkent shahri va 

viloyatlardagi bolalar namunali ansambllarining faoliyati bilan yaqindan tanishish, 

yoshlarning milliy qadriyatlarimiz, an'analarimiz, urf-odatlarimiz, musiqa, qo‘shiq 

va raqs san'atiga bo‘lgan qiziqishlarini shakllantirish, iqtidorli yosh ijrochilarni 

kashf etish hamda ularning san'atini keng targ‘ib etishdan iborat edi. Tanlovda 

Qoraqalpog‘iston Respublikasi va viloyatlarda g‘olib deb topilgan bolalar 

namunali ansambllari o‘zaro  bellashdilar. Ishtirokchilarning chiqishlarini 

O‘zbekiston davlat konservatoriyasining prorektori, professor Avaz Mansurov, 

O‘zbekistonda xizmat ko‘rsatgan artist, baletmeyster Nasiba Madrahimova, 

O‘zbekistonda xizmat ko‘rsatgan madaniyat xodimi, shoira Umida Abduazimova, 

Samarqand davlat universiteti musiqa va san'atshunoslik kafedrasi katta 

o‘qituvchisi Javodbek Kozimov kabi mutaxassislar baholab bordilar.. G‘oliblarga 

ta'sischilar va homiylarning diplom, faxriy yorliq hamda qimmatbaho sovg‘alari 

topshirildi. “Asrlar sadosi” an'anaviy madaniyat festivali  2010 yilda Xiva 

shahridagi “Ichan qal'a” majmuida “Asrlar sadosi” an'anaviy madaniyat festivali 

bo‘lib o‘tdi. Unda o‘zlarining yuqori badiiy saviyadagi tomosha dasturlari bilan 

ishtirok etganliklari uchun Qoraqalpog‘iston Respublikasidan “Muxallis” folklor- 

etnografik ansambli, Surxondaryo viloyati Boysun tumanidan “Quralay” bolalar  

namunali folklor jamoasi, Surxondaryo viloyatidan “Yoshlar”, Navoiy viloyatidan 

“Sardoba”, Peshko‘ tumanidan “Afshona”,  Xiva tumanidagi “Xiva” folklor 

ansambli va Qo‘shko‘pir tumanidagi “Jo‘ralar” folklor jamoasi, Oxunboboyev 

tumanidan “Kabutar”, Namangan shahridan “Yor-yor”, Bulung‘ur tumanidan 

“Chavqi” folklor-etnografik xalq ansambllari sovrindor bo‘lib diplom va sovg‘alar 

bilan taqdirlandilar. Surxondaryo viloyatidan O‘rol baxshi, Qoraqalpog‘iston 

Respublikasidan Jonibek Piyasov (Jirov), Andijon viloyatidan Munavvar 

Chavarova katta ashula janridan, Xorazm viloyatidan baxshi Karim Otamurodov 

va Karim Otaquvvaqovlar festivalning nominatsiyalari bo‘yicha mukofotlandilar. 

O‘zbekiston Milliy teleradiokompaniyasining barcha kanallarida hamda matbuot 

sahifalarida bu tadbir keng targ‘ib etildi. Bolalar va o‘smirlar xor jamoalarining 

Respublika ko‘rik-festivali O‘zbekiston Respublikasi Madaniyat va sport ishlari 

vazirligining 2010 yil 6 apreldagi 302-sonli buyrug‘iga asosan,  “Barkamol avlod 

yili”ga bag‘ishlab 2010 yilda O‘zbekiston Davlat konservatoriyasining katta zalida 

“Bolalar va o‘smirlar xor jamoalarining Respublika  ko‘rik-festivali” bo‘lib o‘tdi. 

Ko‘rik-festival O‘zbekiston Respublikasi Madaniyat va sport ishlari vazirligi, 

O‘zbekiston Respublikasi xalq ta'limi vazirligi, Respublika xalq ijodiyoti va 

madaniy-ma'rifiy ishlar ilmiy-metodik hamda axborot markazi, Respublika 

“Tasviriy oyina” ijodiy uyushmasi, O‘zbekiston Bastakorlar uyushmasi hamda 

Xalqaro “Sog‘lom avlod uchun” xayriya jamg‘armasi hamkorligida tashkil etildi. 

Ilk bor tashkillangan ushbu ko‘rik-festivalni o‘tkazishdan ko‘zlangan maqsad 

Qoraqalpog‘iston Respublikasi, Toshkent shahri hamda viloyatlardagi bolalar va 

o‘smirlar xor jamoalari faoliyati bilan yaqindan tanishish, ularga amaliy-uslubiy 

yordam ko‘rsatish, shuningdek, yosh avlodni hamkorlikda jo‘r bo‘lib kuylashga, 

xor janriga bo‘lgan qiziqishlarini shakllantirish, namunali xor jamoalarini kashf 

etish, ularning san'atini keng targ‘ib etishdan iborat edi. Respublika xalq ijodiyoti 

va madaniy-ma'rifiy ishlar ilmiy-metodik hamda axborot markazi tomonidan  

ko‘rik-festivalga tayyorgarlik ko‘rish jarayonida har bitta tumanga bittadan 

qo‘llanma audiodiski, to‘rtta qo‘llanma nashrdan chiqarilib tarqatildi. Ko‘rik-

festivalning yakuniy Respublika bosqichida Qoraqalpog‘iston Respublikasi, 

Toshkent shahri va viloyatlar bosqichlarida  g‘olib deb topilgan 800 ga yaqin 

qatnashchisi bo‘lgan 17 ta bolalar va o‘smirlar xor jamoasi o‘z dasturlari bilan 

ishtirok etdilar. Ishtirokchilarning chiqishlarini O‘zbekiston xalq artisti, professor 

Shermat Yormatov raisligidagi O‘zbekiston Davlat konservatoriyasi xor dirijyorlik 

fakulteti dekani, kompozitor Muhammadjon Otajonov, Abdulla Qodiriy nomli 

Toshkent Davlat madaniyat instituti xor dirijyorlik kafedrasi mudiri Qodir 

Mirzayev, Buxoro viloyati Kogon shahar musiqa va san'at maktabi o‘qituvchisi 

Mavluda Oripova, Farg‘ona san'at kolleji xor dirijyorlik kafedrasi mudiri Zumrad 

Aliyeva kabi  mutaxassislardan iborat Hakamlar hay'ati a'zolari baholab bordilar. 

Jizzax viloyati Paxtakor tumani 14-son bolalar musiqa va san'at maktabi bolalar 

xor jamoasi, Namangan san'at kolleji jamoasi, Buxoro viloyati Kogon shahar 

bolalar musiqa va san'at maktabi bolalar xor jamoalariga “Eng yaxshi sahna 

liboslari” uchun faxriy yorliqlar berildi.Festival doirasida mutaxassislar tomonidan 

xor jamoalari uchun “Ustoz-shogird” (master-klass) mashg‘ulotlari o‘tkazildi. 

Ko‘rik-festival g‘oliblarining yakuniy konsertida O‘zbekiston xalq artisti Shermat 

Yormatov dirijyorligida kompozitor Hamid Rahimovning “O‘lkam” qo‘shig‘ini 

barcha ishtirokchilar birgalikda jo‘shib kuyladilar. G‘oliblarga ta'sischilar va 

homiylarning diplom, faxriy yorliq hamda esdalik sovg‘alari topshirildi. Ko‘rik-

festival ishtirokchilari Toshkent shahrining Mustaqillik maydoniga o‘rnatilgan Ona 

haykali poyiga gulchambarlar qo‘ydilar, shuningdek, ishtirokchilar G‘afur G‘ulom 

va Bobur nomli madaniyat va istirohat bog‘larida o‘zlarining konsert dasturlarini 

namoyish etdilar. Ushbu tadbir “Sog‘lom avlod” gazetasining 2010 yil 6 iyun 

sonidagi “Xor jamoalari festivali”, “O‘zbekiston adabiyoti va san'ati” gazetasining 

2010 yil 4 iyun sonidagi “Bolalar va o‘smirlar bayrami”, “Xalq so‘zi” gazetasining 

2010 yil 29 may sonidagi “Milliy musiqa iste'dodlari” nomli maqolalarda keng 

targ‘ib etildi. Maqom ansambllari va katta ashula ijrochilarining an'anaviy 

Respublika ko‘rik-tanlovi Maqomchilik va katta ashula  san'ati xalqimizning 

bebaho xazinasi bo‘lib, bu san'atning yaratilishi va kamoloti ajdodlarning beqiyos 

badiiy tafakkuri bilan bog‘liq. Xalqimiz bu san'atning cholg‘u va ashula yo‘llarini, 

katta ashulaning o‘ziga xos talqinini sevib, ardoqlab, ma'naviy ozuqa olib 

kelmoqda. Ustozlar ijrosidagi cholg‘u kuylari va moqom ashulalari, hamnafaslik 

an'analari bilan sug‘orilgan katta ashulalar hozirgi kunda maqomchilik va 

ashulachilik san'atini qaytadan idroklashga olib kelmoqda. Buning sababi, 

millatimiz mumtoz musiqasining nodir xazinasi bo‘lmish “Shashmaqom” (2003), 

“Katta ashula” (2009) YUNESKO  tomonidan “Insoniyatning nomoddiy madaniy 

merosi durdonalari” deb tan olinib, Umumjahon Reprezentativ ro‘yxatiga kiritildi. 

Shu tufayli asrlar mobaynida saqlanib kelinayotgan o‘zbek maqomchilik va katta 

ashulachilik san'atiga qiziqish dunyo miqyosida tobora oshib bormoqda. 

Yurtimizda o‘tkazilayotgan maqom ansambllari va katta ashula  ijrochiligi ko‘rik-

tanlovlari noyob merosimizning  kelajagini o‘ylab qilinayotgan ishlardan biridir. 

Tanlovlar ko‘plab iste'dod egalarini  kashf etmoqda. 2010 yil 16-17 iyul kunlari 

Andijon shahridagi Bobur nomli viloyat musiqali drama va komediya teatrida 

Madaniyat va sport  ishlari  vazirligi Respublika xalq ijodiyoti va madaniy-ma'rifiy 

ishlar  ilmiy metodik hamda axborot markazi bilan Andijon viloyat hokimligi 

hamkorligida shunday tadbirlardan biri “Havaskor maqom ansambllari va katta 

ashula ijrochilarining an'anaviy Respublika ko‘rik-tanlovi” o‘tkazildi. Tanlovdan 

ko‘zlangan asosiy maqsad “Barkamol avlod yili” davlat dasturi ijrosini ta'minlash, 

badiiy havaskorlik san'atini rivojlantirish, maqomchilik va katta ashula ijrosi 

an'analarini saqlash, ayniqsa yosh avlod o‘rtasida bu san'atlarga qiziqishni 

uyg‘otish, ushbu janrlarga ularni jalb qilish va ommaviy targ‘ib etishdir. Ko‘rik-

tanlovda Qoraqalpog‘iston Respublikasi, Toshkent  shahri va barcha viloyatlarda 

g‘olib deb topilgan 200 dan ortiq qatnashchisi  bo‘lgan 12 ta maqom ansambllari 

va katta ashula ijrochilari o‘z dasturlari bilan ishtirok etdilar. Shuni ta'kidlash 

lozimki, ayni kunda maqom san'ati, katta ashula ijrochiligi umuman tarqalmagan 

viloyatlarda ham bu san'atga qiziqish tobora oshib borayotgani namoyon bo‘ldi. 

Jumladan, Qoraqalpog‘iston Respublikasi, Qashqadaryo, Sirdaryo va Navoiy 

vohalaridan kelgan qatnashchilar maqom san'ati rivojlangan  viloyatlar bilan 

tengma-teng bellashdilar. Ularning dasturlarida  nafaqat maqom cholg‘u, balki 

murakkab ashula yo‘llaridan “Sarahborlar va ularning taronalari” yoki 

“Shashmaqom”, “Xorazm maqomlari” va Farg‘ona - Toshkent maqom turkumlari 

asarlari o‘rin olgan bo‘lib, ular g‘azal, kuy va raqs uyg‘unligida mahorat bilan ijro 

etildi. Tanlovda yangi maqom ansambllari, iste'dodli yosh ijrochilar kashf etildi.  

Ushbu  ko‘rik - tanlovda  o‘zlarining  ijro  dasturlari, ovoz va cholg‘ular 

uyg‘unligi, sahna liboslari hamda yuqori ijro mahoratlari bilan ishtirok etganliklari 

uchun maqom ansambllaridan  Andijon     shahar madaniyat uyi qoshidagi  maqom 



 36

ansambli - Oliy  o‘rin, Farg‘ona viloyati Buvayda tumani  Rasulqori Mamadaliyev   

nomidagi, Xorazm viloyati Urganch  shahar  M.Sheroziy  nomidagi  maqomchilar 

xalq ansamblari Birinchi  o‘rin; Navoiy viloyati  “Navo” va Toshkent  viloyati 

Bo‘ka tumani  “Dugoh” xalq maqomchilar  ansambllari -  Ikkinchi  o‘rin, 

To‘raqo‘rg‘on  tumani, Samarqand tumani  “Shashmaqom” xalq va Mirzaobod  

tumani  “Navro‘z” xalq maqomchilar ansambllari   Uchinchi  o‘rinlarga sazovor 

bo‘lishdi. Tanlov  qatnashchilari kollejlar va mahallalarda uchrashuvlar, doirasida 

Paxtaobod tumanida el ardoqlagan  xonanda, sozanda va bastakor Yunusqori 

Yusupov xotirasiga bag‘ishlangan tadbir o‘tkazildi. Ko‘rik - tanlov  shuni 

ko‘rsatdiki  hozirgi  kunda  havaskor  maqom  ansamblari va katta ashula  

ijrochilari an'anaviy  musiqa  merosimiz va an'anaviy ijrochilik madaniyatining 

asosiy targ‘ibotchilari bo‘lib  qolmoqdalar. Viloyatlarda  tashkil topgan maqom 

jamoalari katta ashula ijrochilik san'atlari  an'analarini saqlab, davom ettirib,  uni 

yoshlarga o‘rgatishda jonbozlik ko‘rsatmoqdalar. Maqom ansambllari va katta  

ashula ijrochilarining  samarali ijodiy faoliyatlari joylarda ma'naviy 

durdonalarimizni saqlash va rivoj topishiga dasturi amal  bo‘lmoqda. Oilaviy 

ansambllarning Respublika ko‘rik-tanlovi 2010 yilda Jizzax shahridagi Yunus 

Rajabiy nomidagi viloyat musiqali drama va komediya teatrida “Barkamol avlod 

yili”ga bag‘ishlab Oilaviy ansambllarning Respublika ko‘rik-tanlovi bo‘lib o‘tdi. 

Ko‘rik-tanlov O‘zbekiston Respublikasi Madaniyat va sport ishlari vazirligi 

Respublika xalq ijodiyoti va madaniy-ma'rifiy ishlar ilmiy-metodik hamda axborot 

markazi, Xalqaro “Oltin meros” xayriya jamg‘armasi, O‘zbekiston “Mahalla” 

xayriya jamg‘armasi Respublika boshqaruvi, Respublika “Kamolot” yoshlar 

ijtimoiy harakati Markaziy kengashi hamda Jizzax viloyati hokimligi Madaniyat va 

sport ishlari boshqarmasi hamkorligida tashkil etildi. Ushbu ko‘rik-tanlovni 

o‘tkazishdan ko‘zlangan asosiy maqsad “Barkamol avlod yili” davlat dasturi 

ijrosini ta'minlash, badiiy havaskorlik san'atini rivojlantirish, yoshlarimizni oilaga, 

milliy qadriyatlarimizga bo‘lgan munosabatlarini shakllantirish, Qoraqalpog‘iston 

Respublikasi, viloyatlar hamda Toshkent shahrida faoliyat ko‘rsatayotgan oilaviy 

ansambllarning faoliyati bilan tanishish va eng namunali oilaviy ansambllar ijodini 

keng targ‘ib etish va rag‘batlantirishdan iborat edi. Ko‘rik-tanlovda 

Qoraqalpog‘iston Respublikasi va viloyatlardan o‘n ikkita oilaviy ansambl o‘zaro 

ijodiy bellashdilar. Hakamlar hay'atining qaroriga asosan, yuqori badiiy saviyadagi 

tomosha dasturlari va faol ishtiroklari uchun quyidagi oilaviy ansambllar o‘rinlar, 

nominatsiyalar bo‘yicha diplom, faxriy yorliq hamda ko‘rik-tanlov ta'sischilarining 

esdalik sovg‘alari bilan taqdirlandilar. Jizzax viloyati hokimligi Madaniyat va sport 

ishlari boshqarmasining diplomi va sovg‘alari Namangan viloyati Mingbuloq 

tumanidan Jamilovlar oilaviy ansambli, Sirdaryo viloyati Mirzaobod tumanidan 

Hamidovlar oilaviy ansambli hamda Navoiy viloyati Xatirchi tumanidan 

Dehqonovlar oilaviy ansambliga taqdim etildi. Qoraqalpog‘iston Respublikasi 

Nukus shahridan Otarboyevlar oilaviy ansambli badiiy rahbari A.Otarboyev, 

Andijon viloyati Paxtaobod tumanidan Rahmonovlar oilaviy ansambli badiiy 

rahbari Adolat Rahmonova, Toshkent viloyati Olmaliq shahridan Ismiyaminovlar 

oilaviy ansambli badiiy rahbari Tursunoy Ismiyaminova, Farg‘ona viloyati Qo‘qon  

shahar Sherqo‘ziyevlar oilaviy ansambli badiiy rahbari Bahromjon Sherqo‘ziyev 

va Samarqand viloyati Toyloq tumanidan Sirojiddinovlar oilaviy ansambli 

ishtirokchisi Jamol Sirojiddinov O‘zbekiston Respublikasi Madaniyat va sport 

ishlari vazirligi Respublika xalq ijodiyoti va madaniy-ma'rifiy ishlar ilmiy-metodik 

hamda axborot markazining faxriy yorlig‘i bilan taqdirlandilar. Ikki kun davom 

etgan bellashuvlarga taklif etilgan Jizzax shahri mahallalari, tashkilotlar, 

korxonalar, xo‘jaliklar hamda o‘quv muassasalari talabalari tanlov 

ishtirokchilarining ijodiy chiqishlarini tomosha qilib bordilar.  Dorbozlar va 

an'anaviy sirk san'ati jamoalarining Respublika ko‘rik-festivali O‘zbekiston 

Respublikasi Madaniyat va sport ishlari vazirligi Respublika xalq ijodiyoti va 

madaniy-ma'rifiy ishlar ilmiy-metodik hamda axborot markazi, Xalqaro “Oltin 

meros” xayriya jamg‘armasi, O‘zbekiston Oqsoqollar kengashi “Mahalla” 

jamg‘armasi, Respublika “Kamolot” YOIH Markaziy Kengashi, Namangan 

viloyati Madaniyat va sport ishlari boshqarmasi hamda Kosonsoy tuman hokimligi 

hamkorligida 2010 yilda “Barkamol avlod yili”ga bag‘ishlab dorbozlar va 

an'anaviy sirk san'ati jamoalarining Respublika ko‘rik festivali bo‘lib o‘tdi. Ko‘rik 

festival marhum dorbozlar Ne'matjon Mamatov va Ergashxo‘ja Dadaxo‘jayev 

xotiralariga bag‘ishlangan bo‘lib tadbir ularning qabrlarini ziyoratidan boshlandi. 

Dorbozlar va an'anaviy sirk san'ati  jamoalari faoliyati bilan yaqindan tanishish, 

mazkur jamoalar asbob-anjomlarining texnik-xavfsizlik holatlarini ko‘rikdan 

o‘tkazish, yoshlarimizni milliy qadriyatlar, an'analar va urf-odatlarimizga, ayniqsa 

qadimiy dorbozlik va sirk san'atiga bo‘lgan qiziqishlarini shakllantirish maqsadida 

o‘tkazilgan ushbu ko‘rik-festivalda Qoraqalpog‘iston Respublikasi, Toshkent 

shahri va viloyatlarda faoliyat ko‘rsatayotgan 18 ta dorbozlik va 20 ta an'anaviy 

sirk san'ati jamoalarining 250 dan ortiq qatnashchilari o‘z dasturlarini namoyish 

etdilar. Festival doirasida soha mutaxassislari bilan dorbozlar va an'anaviy sirk 

san'ati jamoalari badiiy rahbarlari ishtirokida davra suhbati o‘tkazildi. G‘oliblarga 

ko‘rik-festival ta'sischilari va homiylarning diplom, faxriy yorliq hamda esdalik 

sovg‘alari topshirildi. “Xalq so‘zi” gazetasining 2010 yil 19 iyun “Dorbozlar 

festivali”, Madaniyat xabarlari, “O‘zbekiston adabiyoti va san'ati” gazetasining 

2010 yil 18 iyun sonlarida “Dorbozlar bayrami” nomli maqolalari bilan ommani 

tanishtirdi. “Do‘ppi tikdim ipaklari tillodan” nomli do‘ppido‘z hunarmandlarning 

Respublika ko‘rik-tanlovi “Barkamol avlod yili” Davlat dasturi ijrosini ta'minlash 

maqsadida O‘zbekiston Badiiy akademiyasi ko‘rgazmalar zalida ushbu tadbir 

hamda “Do‘ppilar ko‘rgazmasi” o‘tkazildi. Farg‘ona viloyati Marg‘ilon shahri 

do‘ppido‘zlari Gran-priga, Andijon hamda surxondaryoliklar birinchi o‘ringa, 

Qoraqalpog‘iston Respublikasi hamda qashqadaryoliklar ikkinchi o‘ringa, 

Toshkent shahri hamda buxoroliklar uchinchi o‘ringa, Jizzax viloyati 

hunarmandlari rag‘batlantiruvchi mukofotga sazovor bo‘ldilar.Ko‘rik-tanlov 

g‘oliblariga ta'sischilarning diplom, faxriy yorliq va esdalik sovg‘alari topshirildi. 

Respublika madaniyat muassasalarida barkamol shaxsni tarbiyalashga qaratilgan 

turli xil madaniy-ma'rifiy va ommaviy tadbirlar tashkil etildi.  “San'atkor xotirasi” 

mavzuidagi adabiy-musiqiy tadbir O‘zbekiston Respublikasi Madaniyat va sport 

ishlari vazirligi Respublika xalq ijodiyoti va madaniy-ma'rifiy ishlar ilmiy-metodik 

hamda axborot markazi, O‘zbekiston Madaniyat xodimlari kasaba uyushmasi 

Markaziy kengashi hamda Qo‘qon shahar hokimligi hamkorligida 2010 yil 10 mart 

kuni Qo‘qon shahridagi Hamza nomli musiqali drama teatrida O‘zbekiston xalq 

artisti Rahima Mazohidova tavalludining 80 yilligiga bag‘ishlab “San'atkor 

xotirasi” mavzuida adabiy-musiqiy tadbir o‘tkazildi.“O‘zbekiston adabiyoti va 

san'ati” gazetasining 26 martdagi, “Guliston” jurnalining 2010 yil 3 sonlarida 

tadbir haqida “San'atkor xotirasi” nomli maqola chop etildi. “Qo‘g‘irchog‘im-

ovunchog‘im” mavzuidagi an'anaviy qo‘g‘irchoqbozlik san'ati bayrami 

Yurtboshimizning “Yuksak ma'naviyat - yengilmas kuch” kitobida “Yoshlarning 

ma'naviy olamini bolalikdan boshlab ezgu g‘oyalar asosida shakllantirish va kamol 

topdirish haqida gap borar ekan, yana bir muhim masala xususida to‘xtalib o‘tish 

o‘rinli, deb o‘ylayman. U ham bo‘lsa, dunyoga hayrat ko‘zi bilan boqib, undan  

o‘zicha ma'no topishga intiladigan murg‘ak farzandlarimizning qiziqishi va 

hissiyotlariga mos ko‘g‘irchoq va o‘yinchoqlar ishlab chiqarish masalasidir... Shu 

ma'noda, o‘yinchoq va qo‘g‘irchoqlarga tariximizdagi ibratli qahramonlar, 

xalqimizning boy va betakror estetik dunyosini aks ettiradigan personajlar, milliy 

qadriyatlarimiz asos qilib olinsa, maqsadga muvofiq bo‘lur edi, deb o‘ylayman”, 

(158 bet) deb ta'kidlaganlar Prezidentimiz Islom Abdug‘aniyevich Karimov. 2010 

yil “Barkamol avlod yili”ga bag‘ishlab O‘zbekiston Respublikasi Madaniyat va 

sport ishlari vazirligi, Respublika xalq ta'limi vazirligi, Respublika xalq ijodiyoti 

va madaniy-ma'rifiy ishlar ilmiy-metodik hamda axborot markazi,  Respublika 

“Tasviriy oyina” ijodiy uyushmasi, Respublika qo‘g‘irchoq teatri, O‘zbekiston 

“Hunarmand” uyushmasi,  Xalqaro “Sog‘lom avlod uchun” xayriya jamg‘armasi, 

“Tong yulduzi”gazetasi, “Gulxan” va  “G‘uncha” jurnallari Toshkent shahar 

G‘ofur G‘ulom nomidagi madaniyat va istirohat bog‘i hamkorligida  shu yilning 

18 iyun kuni Toshkent shahridagi G‘ofur G‘ulom nomidagi madaniyat va istirohat 

bog‘ida an'anaviy “Qo‘g‘irchog‘im-ovunchog‘im” mavzuyida qo‘g‘irchoqbozlik 

san'ati bayrami o‘tkazildi. Respublika qo‘g‘irchoq teatri rus xalq ertagi asosidagi 

“G‘ozcha”, G‘afur G‘ulom nomli madaniyat va istirohat bog‘i qoshidagi “Shum 

bola” qo‘g‘irchoq teatri qo‘g‘irchoqlari ishtirokida konsert, Xorazm viloyati Xonqa 

tuman markaziy madaniyat uyi qoshidagi “Jayhun” xalq qo‘g‘irchoq teatri o‘zbek 

xalq latifalari asosida “Afandi hangomalari”, Toshkent viloyati Bekobod shahar 

Markaziy madaniyat uyi  qoshidagi xalq qo‘g‘irchoq teatri o‘zbek xalq ertagi 

asosida “Oymoma va quyoncha” nomli qo‘g‘irchoq spektaklini, Namangan 

viloyati Chortoq shahar madaniyat uyi qoshidagi “Kulcha”, Toshkent shahar 

Sirg‘ali tuman madaniyat uyi qoshidagi “Karvon” xalq qo‘g‘irchoq teatrlari 

qo‘g‘irchoqlar ishtirokida konsert dasturlarini namoyish etdilar. Bayram doirasida 

milliy qo‘g‘irchoqlar ko‘rgazmalari tashkil etilib, unda qo‘qonlik qo‘g‘irchoqsoz 

Shohsanam Xudoyberdiyeva, Toshkent shahridan Irina Kazanseva, xorazmlik 

qo‘g‘irchoqsoz usta Mansur Quryozov, Qoraqalpog‘iston  Respublikasi Nukus 

shahridan Ayzada Nurumbetova boshchiligidagi hunarmandlar Periza Hojimetov 

va Gulnara Allanazarova,  Amudaryo tumanidan O‘rungul Xudayberganova, 

To‘rtko‘l tumanidan Dilfuza Alimjanova tomonidan yaratilgan qo‘g‘irchoqlar 

namoyish qilindi. Milliy teleradiokanallari, radioning “Poytaxt”, “Yoshlar”, 

“Mash'al”, “Axborot” kanallari orqali keng targ‘ib etildi. “O‘lan aytgali keldik” - 

an'anaviy folklor san'ati bayrami Shu yilning 30 iyul kuni Toshkent viloyatining 

Angren shahridagi Al-Aziz majmuasida O‘zbekiston Respublikasi 

Mustaqilligining 19 yilligiga bag‘ishlab “O‘lan aytgali keldik” mavzuida an'anaviy 

folklor san'ati bayrami o‘tkazildi.Ushbu tadbir O‘zbekiston Respublikasi 

Madaniyat va sport ishlari vazirligi Respublika xalq ijodiyoti va madaniy-ma'rifiy 

ishlar ilmiy-metodik hamda axborot markazi, Toshkent viloyati Madaniyat va sport 

ishlari boshqarmasi hamda Angren shahar hokimligi hamkorligida tashkil etildi. 

Maqsad, Mustaqillik davrida qaytadan tiklangan xalq ijodiyotining qadimiy 

janrlaridan biri bo‘lgan o‘lan ijrochiligi san'atini yanada rivojlantirish, 

yoshlarimizning ushbu san'atga bo‘lgan qiziqishlarini oshirish, shuningdek, 

Qoraqalpog‘iston Respublikasi va viloyatlarimizda faoliyat ko‘rsatayotgan o‘lan, 

jirov va diyralishma ijrochilarining ijodiy faoliyatini keng targ‘ib etishdan iborat 

edi. Folklor-san'ati bayramida Qoraqalpog‘iston Respublikasi, Andijon, 

Namangan, Farg‘ona, Xorazm, Jizzax, Navoiy va Toshkent viloyatida faoliyat olib 

borayotgan jirovlar, o‘lan, diyralishma ijrochilari, askiyachilar, an'anaviy sirk 

guruhlari, raqs ansambllari hamda folklor-etnografik jamoalari o‘z dasturlari bilan 

ishtirok etdilar. “Ertamiz egalari”mavzuidagi adabiy xayriya tadbiri Kelajak 

avlodning bilimli, sog‘lom va jamiyatimiz taraqqiyotiga xizmat qiluvchi, yetuk 

kasb egalari bo‘lib kamolga yetishlari uchun ulkan ishlar amalga oshirilmoqda. 

2010 yilni “Barkamol avlod yili” deb e'lon qilinishi ham buning yorqin dalilidir. 

Bugun mamlakatimizda o‘sib kelayotgan yosh avlodni har tomonlama qo‘llab-

quvvatlash, ularga yetarli imkoniyatlar yaratish, yoshlarning huquqiy va ijtimoiy 

muhofazasini ta'minlashga  alohida e'tibor qaratilgan.“Barkamol avlod yili”ga 

bag‘ishlab Toshkent shahridagi Xlebushkina nomli 22-son Mehribonlik uyida 

“Ertamiz egalari” mavzuida adabiy-musiqiy xayriya tadbiri bo‘lib o‘tdi. Xayriya 

tadbiri O‘zbekiston Respublikasi Madaniyat va sport ishlari vazirligi Respublika 

xalq ijodiyoti va madaniy-ma'rifiy ishlar ilmiy-metodik hamda axborot markazi 

tomonidan tashkil etildi.  “Poytaxt” informatsion ko‘rsatuvi, “Mash'al” va 

“O‘zbekiston” radiokanallari orqali keng targ‘ib etildi.  “Xalqaro nogironlar 

kuni”ga bag‘ishlangan xayriya tadbiri Barcha ezgu niyatlarimizning markazida 

farzandlarimizni  jismonan ham ma'naviy jihatdan sog‘lom o‘stirish, ularning 

baxtu saodati, farovon kelajagini ko‘rish, dunyoda hech kimdan kam bo‘lmaydigan 

avlodni tarbiyalash orzusi turadi. 2010 yil 30 noyabr kuni Toshkent PLAZA 

majmuasidagi “Zeb ichra ziynat” san'at markazida “Xalqaro nogironlar kuni”ga 

bag‘ishlab Toshkent shahridagi nogiron bolalarning maxsus maktablari 

tarbiyalanuvchilari uchun madaniy-ommaviy xayriya tadbiri o‘tkazildi. Ushbu 

tadbir O‘zbekiston Respublikasi Madaniyat va sport ishlari vazirligi Respublika 

xalq ijodiyoti va madaniy-ma'rifiy ishlar ilmiy-metodik hamda axborot markazi, 

Toshkent PLAZA “Zeb ichra ziynat” san'at markazi, “G‘uncha”, “Gulxan” 

jurnallari va “Tong yulduzi” gazetasi hamkorligida tashkil etildi. Tadbir “Tong 

yulduzi” gazetasining 2010 yil 13 dekabr soni, O‘zbekiston Milliy 

teleradiokanalining “Axborot”, “Davr”, “Poytaxt” informatsion dasturlari orqali 

ham keng yoritildi. Yoshlarda ma'naviy-axloqiy kamolot va vatanparvarlik bilan 

bog‘liq faxr-iftixor, ularni intellektual jihatdan barkamol, bilimli, sog‘lom, 

mustaqil fikrli bo‘lgan insonlarni tarbiyalash madaniyat muassasalarining diqqat - 

e'tiborida bo‘lmog‘i kerak. Yuqorida madaniyat muasasalari tomonidan amalga 

oshirilgan ishlar yoshlarni barkamol shaxs qilib tarbiyalashda o‘rni benihoyat 

kattadir.    

2.1. Madaniyat va san’at muassasalarida bо‘sh vaqtni mazmunli о‘tkazish 

tadbirlarining yoshlar tarbiyasiga ta’siri  

Inson vaqt о‘tishi bilan ulg‘ayadi. Biroq, uning kelajakda qanday inson 

bо‘lib voyaga  yetishishi vaqt deb atalmish  bebaho boylikdan samarali 

foydalanishiga ham kо‘p jihatdan bog‘liqdir. Xalqimizda “Vaqting ketdi – naqding 

ketdi”, degan gap bor. Darhaqiqat, vaqtdan oqilona foydalana olgan kishilargina 

baxtiyor bо‘lib, hayotda kо‘p narsaga erishadilar, jamiyat uchun foydali ish qilib, 

munosib  nom qoldiradilar. Bо‘sh vaqtdan oqilona foydalanish xayrli ishlarni 

amalga oshirishda о‘ta muhim ahamyat kasb etadi. 

Bо‘sh vaqt tushunchasi nisbiy bо‘lib, uni “erkin vaqt” deb ham atash 

mumkin. Chunki, insonning kundalik mehnatdan, turmush tashvishlaridan xoli 

bо‘lib, madaniy dam olishi bо‘sh vaqtdir.  

Binobarin, bо‘sh vaqt shaxsning erkin faoliyati va takomillashuvi uchun 

zarur bо‘lgan imkoniyatdir.  

    Hozirgi kunda davlatimiz tomonidan yoshlarning ma’naviy va madaniy 

yuksalishi  uchun keng imkoniyatlar yaratib beruvchi bо‘sh vaqtdan samarali 

foydalanish masalalariga jiddiy e’tibor berib kelinmoqda. Bugun insonparvar, 

huquqiy demokratik jamiyat qurish, ishlab chiqarishni modernizatsiya qilish, 

xalqning turmush madaniyatini yuksaltirish  jarayoni amalga oshirilayotgan davrda 

yoshlarning bо‘sh vaqti va madaniy dam olishini samarali tashkil etish va 

mazmunli о‘tkazish, ularni ma’naviy   va  jismonan  rivojlantirib, ijtimoiy 

faolligini oshirish ustuvor vazifalardan biridir.     Odatda, kishilarning vaqti ikkiga 

– ish vaqti va bо‘sh vaqtga ajratiladi.  

 Ish vaqti- ishlab chiqarish, jamiyatning moddiy boyliklarini yaratish, 

shaxsiy moddiy ehtiyojni qondirish uchun sarf bо‘ladigan vaqt miqdori.  

 Bо‘sh vaqt- dam olish, charchoq chiqarish, ma’nan va jismonan rivojlanish 

uchun sarflanadigan vaqt. Undan qanday foydalanish har kimning о‘z ixtiyorida 

bо‘ladi. Bо‘sh vaqtda bilim va malaka oshirish, ijtimoiy-siyosiy faoliyat, sport va 

havaskorlik ijodiyoti bilan shug‘ullanish, madaniy xordiq chiqarish, sayr qilish 

kabi kо‘plab faoliyatlar bilan mashg‘ul bо‘lish tushuniladi.    

Agar kishilarning kundalik (24 soat) umumiy vaqt byudjetini 4 qismga 

bо‘lsak, uning bir qismini – ish vaqti (7-8 soat), ikkinchi qismini – bо‘sh vaqt (4-5 

soat), uchinchi qismini – uyqu (7-8 soat) qolgani qismini boshqa zaruriy faoliyatlar 

– ishga borish uchun transportda, piyoda yurish va hokazolar (4-5 soat) tashkil 

qilar ekan.  

Bо‘sh vaqt yilik vaqt byudjetining taxminan 17–19% ini tashkil qilar ekan. 

Bо‘sh vaqt miqdoriga kо‘ra dam olish, haftalik dam olish kunlari, bayram kunlari 

va yillik dam olishlarga bо‘linadi. 

Kundalik dam olish – bir kun davomida, ya’ni ish vaqti tugagandan keyingi 

faoliyatni о‘z ichiga oladi. Kundalik dam olish faoliyatlari ichidagi keng 

tarqalganlari toza havoda sayr qilish, radio va televideniye dasturlarini eshitish va 

tomosha qilish, kitob mutolaa qilish, badan tarbiya bilan shug‘ulanish kabilarni 

kiritish mumkin. 

Haftalik dam olish- shanba va yakshanba kunlari bajaradigan faoliyatlarni 

о‘z ichiga oladi. Bu dam olish kunlari tavsiya etiladigan faoliyatlarga shahar 

chekkasidagi sayilgohlarga chiqib hordiq chiqarish, qarindosh – urug‘, yoru 

dо‘stlardan xabar olish, tomorqa ishlari bilan shug‘ullanish nazarda tutiladi. 

Kundalik va haftalik dam olish mazmunli va maroqli о‘tishida madaniyat va san’at 

muassasalari va sport tо‘garaklari faoliyati alohida ahamiyat kasb etadi.  

Odatda xursandchilik, shodlik va quvonchga boy dam olish lahzalari  

bayram kunlari namoyon bо‘ladi. Unga oldindan tayyorgarlik kо‘riladi, eng yaxshi 

liboslar kiyiladi, lazzatli taomlar tayyorlaniladi. Aynan shu kunlarda televideniye, 

radio, madaniyat va san’at  muassasalari о‘zlarining eng yaxshi dasturlarini 

namoyish etadi.  

Yillik dam olish  - har yil qonuniy ravishda haq tо‘lanib, hordiq chiqarishga 

imkoniyat beruvchi ta’tillardir. Bunga sog‘likni mustahkamlash uchun 

sanatoriylar, turistik bazalarda dam olish va shu kabilar kiradi. 

Bо‘sh vaqt shaxs kamoloti va jamiyat taraqqiyoti uchun bebaho ne’matdir.  

Chunki bо‘sh vaqt ijtimoiy boylik  hisoblanib, shaxs ma’naviyatining yuksalishi 

uchun xizmat qiladi. Pirovard natijada bо‘sh vaqt mehnat unumdorligini oshirishda 

muhim omil hisoblanadi.  “Yaxshi dam – mehnatga xamdam”, deydi xalqimiz. 

Agar inson qanchalik yaxshi va unumli mehnat qilsa, shunchalik samarali  va 

mazmunli dam olishga ehtiyoj sezadi. О‘z navbatida shu narsa etiborga molikki, 

yaxshi hordiq chiqara olmagan kishi kо‘ngildagidek mehnat qila olmaydi. Shunday 

ekan bо‘sh vaqtdan samarali foydalanish kishilarning mehnat jarayonida sarf 

bо‘lgan kuch quvvatlarini tiklash, sog‘liklarini mustahkamlash, ruhiyatlarini 

tetiklashtirish demakdir. 

Yoshlar hayoti, faoliyati, turmushini о‘zaro bog‘lab turgan va ularning 

taraqqiy etishida muhim rol о‘ynagan, bо‘sh vaqtni qadrlamaslik, undan oqilona 

foydalanmaslik, yoshlar madaniy dam olishlari uchun shart–sharoitlarni о‘z 

vaqtida yaratib bermaslik oqibatida jiddiy ijtimoiy muammolar vujudga kelishi 

mumkin.  

Ota-onalar va jamoatchilik tomonidan bо‘sh vaqtni yetarlicha nazorat 

qilmaslik  yoshlar о‘rtasida salbiy holatlarning kelib chiqishiga sabab bо‘lmoqda.    

 Yoshlar hayot gо‘zalliklaridan bahra olishga, lazzatlanishga intiladi. Bо‘sh 

vaqt esa ayni muddao. Ammo, yoshlarning bо‘sh vaqti mazmunli, rejali  tashkil 

etilmasa ularning hayotini turli zararli illatlar, ya’ni ichkilikbozlik, giyohvandlik, 

diniy ekstrimizm, terorizm va hakozolar  egallashi mumkin.   

 Hozirgi vaqtda  ma’naviy, madaniy-ma’rifiy ishlarga e’tiborni kuchaytirish 

orqali bunday zararli odatlarga qarshi kurash olib borish davr taqozosidir. Biroq 

bunday zararli odatlarni yoshlar hayotidan chiqarib tashlash uchun madaniy dam 

olish tadbirlarini uyushtirib borishimiz lozim. Xususan, yoshlar bо‘sh vaqtida 

hayotdan tabiiy lazzat olishlari uchun  tabiat gо‘zalliklaridan, xalq san’atidan, 

marosimlardan, qolaversa, о‘z ijodiy ishi mahsullaridan bahramand bо‘lsin, ruhiy 

lazzat olsin. Madaniyat va aholi dam olish markazlari,  sport inshootlari faoliyatini 

yanada yaxshilash va yosh avlodning kun sayin о‘sib borayotgan madaniy-ma’rifiy 

ehtiyojlarini qondirish, ularning bо‘sh vaqtini samarali va mazmunli tashkil etish 

maqsadida О‘zbekiston Respublikasi Vazirlar Mahkamasining 2013 yil 25 

iyundagi “2013-2018 yillarda zamonaviy madaniyat va aholi dam olish 

markazlarini tashkil etish chora-tadbirlari tо‘g‘risida”gi 178-sonli qarori qabul 

qilindi. Qarorda 3 tipda zamonaviy madaniyat va aholi dam olish markazlari 

tashkil etilishi kо‘zda tutilgan, ular:  

I tipda – xizmat kо‘rsatiladigan aholi soni 40 ming nafardan ortiq bо‘lgan va 

kamida 400 о‘rindiqli tomosha zaliga ega bо‘lgan holda shaharlarda va tumanning 

ma’muriy markazlarida; 

II tipda –  xizmat kо‘rsatiladigan aholi soni 20 ming nafardan ortiq  bо‘lgan 

va  о‘rindiqlar soni 250 tani tashkil etadigan tomosha zaliga ega bо‘lgan holda 

shaharlarda va  tuman markazlarida; 

III tipda – xizmat kо‘rsatiladigan aholi soni 7 mingdan ortiq bо‘lgan va  

о‘rindiqlar soni 150 tani tashkil etadigan tomosha zaliga ega bо‘lgan holda 

shaharlarda va  tuman markazlarida tashkil etilishi mumkin. 

  

 Ushbu qaror asosida 2013-2014 о‘quv yilidan О‘zbekiston davlat san’at va 

madaniyat institutida “Madaniy dam olish tadbirlari tashkilotchisi” ta’lim 

yо‘nalishini ochish bо‘yicha taklif berildi.     

  Madaniy dam olish insonning bо‘sh vaqtdan oqilona foydalangan holda 

keng dunyoqarashga ega bо‘lishda ma’naviy- estetik jihatdan kamol topishida, 

jismoniy sog‘lom bо‘lishida muhim omillardan hisoblanadi.  

Dam olish madaniyatini yuksaltirishdan asosiy maqsad — kishilarning 

madaniy hordiq chiqarishlarini ta’minlash bilan birga, ularni har tomonlama yetuk 

inson bо‘lib kamolga yetishishlariga kо‘maklashishdan iboratdir. 

 Madaniy dam olish va bо‘sh vaqtdan oqilona foydalanishning turlari va 

imkoniyatlari shunchalik kо‘pki, ular alohida  turkumlarga ajratiladi.  

Birinchi turkumga dam olishning eng oddiy shakllari — kam harakatli 

hordiq chiqarish charchoqni tarqatish faoliyatlari kiradi. Bunday passiv dam 

olishga ishdan keyin uyda yotib charchoq chiqarish, kо‘cha, parklar, 

xiyobonlardagi о‘rindiqlarda, uyda divan, stulda о‘tirib hordiq chiqarish, ochiq 

havoda sayr qilish, mehmonga borish kabilar kiradi. Bu hordiq chiqarishni ba’zida 

«faoliyatsiz dam olish» ham deyishadi. Vaqti-vaqti bilan shunday «passiv» dam 

olib turish ham kerak. Lekin asosiy maqsad passiv dam olishga vaqtni kamroq 

sarflab, kо‘proq vaqtni faol dam olishga sarflash kerak. 

Ikkinchi turkum dam olish shakllari madaniy-ma’naviy boyliklarni egallash, 

ya’ni kitob, gazeta, jurnallarni mutolaa qilish, radio va televideniye dasturlarini 

tinglab, tomosha qilish, teatr, kinoteatr va klublarda namoyish etiladigan kinofilm, 

spektakl va badiiy-ommaviy sahnalarni tomosha qilish kabilardir. 

Yoshlarning ijtimoiy-madaniy ehtiyojlarini qondirishda nashriyotlar, ijodiy 

uyushmalar, kо‘ngilli jamiyatlar, san’at va madaniyat muassasalari muhim rol 

о‘ynaydi. Ular foydalaniladigan ish shakllari rang-barang:  ma’ruza, axborot, 

suhbat, siyosiy о‘qish, konsultatsiya, seminar, munozara, konferensiya, viktorina, 

kо‘rgazma, konkurs, ijodiy uchrashuvlar, savol-javob kechalari, og‘zaki jurnal, 

tematik kecha, konsert, spektakl, ommaviy tomoshalar, xalq sayillari, bayramlar, 

raqs kechalari, festival, diskotekalar, ekskursiya sifatida foydalansa bо‘lar ekan. 

(ularning asosiy guruhlariga uzluksiz bilim olish va malaka oshirish, jamoat 

ishlari, havaskorlik ijodi bilan shug‘ullanish, sport bilan mashg‘ul bо‘lish, dо‘stlar 

bilan о‘zaro muloqotda bо‘lish, san’at asarlaridan bahramand bо‘lish va hokazolar 

kiradi). 

Xulosa qilib aytganda, milliy tarbiya yо‘nalishi orqali yoshlarda о‘zlikni 

anglash, vatanparvarlik, milliy g‘urur, milliy odob, fidoyilik fazilatlari, eng 

asosiysi esa ijodiy kobiliyat shakllantiriladi. 

Xulosa 

Mamlakatimiz Prezidenti I.A.Karimov “Kadrlar tayyorlash boyicha milliy 

dastur tasodifan paydo bo’lgani yo’q. Bu aynan shu xalqimizning qon-qoniga 

singigan ma’rifat qonuniyatining davomidir”, degan edi. Darhaqiqat, tarixga 

murojat etadigan bo’lsak, buyuk allomalarimiz, davlat arboblari, shoiru 

fuzalolarimiz o’z asarlarida bu haqda ibratli fikrlar bildirganlar. Masalan, Sharq 

Arastusi deya nom olgan Abu Nasr Forobiy “Fozil odamlar shahri” sarida fozil 

odamlarni barkamol insonlar deya talqin etgan. Yoki Navoiy hazratlarining 

“Odami ersang demagil odami, onikim yo’q xalq g’amidan g’ami”degan xitobida 

insonning asl o’zligi qanday bo’lishi ifoda etiladi. Shuningdek, XX asr boshidagi 

o’zbek ziyolilari, ma’rifatparvar ajdodlarimiz mudroq xalqni uyg’otishning eng 

maqbul yo’li deb ilm-ma’rifatni ko’rsatishgan. Ma’rifatparvar jadid Mahmudxo’ja 

Behbudiy tarbiyaning asosiy maqsadi komil shaxsni shakllantirish ekan, shahsning 

komol topib borishidagi eng asosiy omil ma’naviy-ruhiy salohiyatini 

shakllantirishdir deydi. Muammolar  haqida  gap ketar ekan, avvalo, yosh avlodni 

har tomonlama kamol toptirishda madaniy-ma’rifiy muassasalar, jumladan, 

muzeylar, madaniyat va aholi dam olish markazlari, madaniyat va istirohat 

bo’g’larining ish faoliyatlarini zamon ruhiga mos ruhda o’zgartirish bosh masala 

ekanligini unutmasligimiz kerak. To’g’ri, yosh avlodga bilim berib kelayotgan 

o’qituvchilarning saviyasini, ma’naviy-axloqiy tarbiyasini va albatta, bilim 

darajalari hozirgi kunda tubdan o’zgarmoqda. Afsuski, hozirda madaniyat 

muassasalari xodimlarning ayrimlari yosh avlod tarbiyasiga mas’uliyatsiz 

yondoshmoqdalar. Ulardagi bilimning sayozligi, yangilikka intiluvchanlikning 

yo’qligi mazkur kasbga nisbatan jamiyatning muayyan tabaqalari orasida noto’g’ri 

targ’ib etilishiga olib kelishi mumkin. Ma’naviy- ahloqiy  tarbiyaning ko’rinishi, 

ayniqsa, madaniyat xodimida yaqqol namoyon bo’lishi darkor. Aks holda ulg’ayib 

borayotgan yosh avlodni ma’naviy qashshoq, madaniyatdan ancha orqada 

qolishiga, axloq normalariga zid tarbiya topishiga omil bo’lishi mumkin. Ayniqsa, 

viloyat, shahar va tumanlardagi shu soha rahbarlari tamoman boshqa kasb 

egalaridir. Bundan ko’rinib turibdiki, madaniyat muassasalari xodimlarini yangi 

zamon ruhiga mos qayta tayyorlash, shu kunning dolzarb masalasidir. Mustaqillik 

yillarida xukumatimiz tomonidan madaniy-ma’rifiy muassasalarga ham jiddiy 

e’tibor berildi, jumladan, kadrlar masalasi, moliyaviy tomondan ta’minlash ishlari 

amalga oshirildi. Demak, madaniyat muassasa xodimlari ushbu e’tibordan to’g’ri 

hulosa chiqarib, ish faoliyatlarida yangicha shakl va usullardan foydalanishlariga 

to’g’ri keladi. Bu borada, bizning takliflarimiz quyidagicha; birinchidan, 

maktabgacha ta’lim muassasalari, maktab, akademik litsey, kasb-xunar kollejlari 

bilan muzeylar, axborot resurs markazlari, madaniyat va istiroxat bog’lari, 

madaniyat markazlari o’rtasidagi aloqalarni yanada takomillashtirish zarur. 

Ikkinchidan, madaniyat muassasalari va boshqa jamoat tashkilotlari o’rtasidagi 

o’zaro bog’liqlikni yaxshilash bilan birgalikda “Kamolot yoshlar ijtimoiy xarakati” 

hamkorligida yosh avlod tarbiyasida ko’pgina xayrli ishlar qilish mumkin.  

Avvalo, jamiyat uchun kerakli bo’lgan shaxsni mukammal qilib tarbiyalash, shu 

jamiyatning a’zosiman degan har bir shaxsning muqaddas burchidir. Bu borada, 

Chingiz Aytmatovning “Insonlarning o’zgalarga qilgan eng katta yaxshiligi 

oilasida munosib farzandlarni yetishtirib berishdan iboratdir”, deganida mutlaqo 

haq bo’lganligini anglaymiz.  Xulosa qilib aytadigan bo’lsak, komil inson 

shaxsini shakllantirishda muammolar bo’lib turishi tabiiy. Faqatgina bu 

muammolarni aql-zakovat, uddaburonlik bilan tezkor bartaraf etsak, maqsadga 

muvofiq bo’lar edi.  Yoshlarda ma’naviy-axloqiy kamolot va vatanparvarlik 

bilan bo’g’liq faxr-iftixor, milliy g’urur tuyg’ularini shakllantirish barcha 

zamonlarda ilg’or fikrli kishilarning diqqat markazida bo’lib kelgan. “Milliy 

g’urur” tushunchasiga izohli ilmiy-ommabop  lug’atda shunday ta’rif berilgan: 

“Milliy g’urur-har bir millatning o’z-o’zini anglash natijasida sodir bo’ladigan 

ichki ruhiy kayfiyati. Bu tuyg’u o’z ona zamini, avlod-ajdodlari tomonidan 

qoldirilgan madaniy, ma’naviy merosdan, o’z millatining jahon sivilizatsiyasiga 

qo’shgan hissalaridan, o’zga millatlar oldidagi qadr-qimmati, obro’-e’tiboridan 

faxrlanish hissiyotidir”. Milliy g’urur va milliy ongni uyg’otish hamda 

shakllantirish insonning o’z-o’zini anglashidan boshlanadi. O’zlikni anglash esa 

butun borliqni, hayot va abadiyatning tub mohiyatini anglashga yo’l ochadi. 

O’zbekiston Respublikasi Prezidenti Islom Karimovning 2006-yil 25-avgustdagi 

“Milliy g’oya targ’iboti va ma’naviy-ma’rifiy ishlar samaradorligini oshirish 

to’g’risida”gi 451-sonli qarorida “Hozirgi murakkab va taxlikali davrda 

yoshlarimizni turli mafkuraviy xurujlardan himoya qilishda…         

      Milliy g’urur, komil inson tarbiyasi bilan bog’liq tuyg’u va tushunchalarni 

yosh avlod qalbi va ongiga singdirishda ta’sirchan usul-uslublardan foydalanish” 

kabi vazifalarning belgilanishi bejiz emas. Istiqlol davri ijtimoiy-madaniy faoliyat 

insonning o’z-o’zini anglashi bilan bog’liq qadriyat sifatida, yosh avlodda Vatan 

tuyg’usini shakllantirish vazifasini bajarishga alohida e’tibor qaratildi. Buyuk 

ne’mat-istiqlol sharofati bilan bir necha asrlik tariximiz, boy madaniy- ma’naviy 

merosimiz qayta tiklanib xalqimiz ma’naviyati xazinasidan munosib o’rin egalladi. 

Ijtimoiy-madaniy faoliyat tizimida ma’naviy-axloqiy tarbiyaga e’tibor 

qaratilmoqda. Mustaqillik davrida ana shu qadriyatlardan o’rinli foydalanish 

yoshlarning ma’naviy kamolotga erishishining zarur shartidir. Yoshlarni barkamol 

tarbiyasida Vatanimizda yashab ijod etgan mutafakkirlarning hayoti va ijodiy 

faoliyatidan ijodiy hikoyalar, rivoyatlar, ularning qilgan kashfiyotlari haqida 

so’zlab berish yaxshi natijalar beradi. Vatanparvarlik ruhida tarbiyalash quyidagi 

vazifalarni amalga oshirishni taqazo etadi: 

-yoshlarning hayotga faol munosabatini shakllantirish; 

-yoshlarda Vatan va xalqqa hurmat, e’tiqot tuyg’ularini tarkib toptirish; 

-yoshlarning hayotda o’z o’rnini topishiga to’g’ri yo’nalish berish; 

-o’z xatti-harakatlari uchun javobgarlik tuyg’usini shakllantirish. 

Madaniyat-ma’rifat muassasalarida o’tkazilgan tjriba-sinov ishlari 

jarayonida “Dumaloq stol atrofida”, “Milliy qadriyat va milliy g’urur”, “Folklorda 

milliy g’urur va milliy iftixor tarbiyasini yangi sharoitda amalga oshirish yo’llari” 

kabi mavzularda uyushtirilgan bahs-munozaralarda bunga yana bir karra ishonch 

hosil qildik. Olib borilgan suhbatlar va bahslar yoshlarni an’analarimizga, 

qadriyatlarimizga mehr-muhabbat ruhida tarbiyalashga, shuningdek, xalq 

pedagogikasining boshlang’ich manbai bo’lgan xalq og’zaki ijodi asarlarini, 

xususan, milliy g’urur va milliy iftixor tarbiyasiga bag’ishlangan asarlarni 



 50

o’rganishga qaratildi. Milliy g’urur tarbiyasiga oid tarbiyaviy tadbirlarni 

o’tkazishda yoshlar avvalo, o’z maqsadiga mos keluvchi xalq og’zaki ijodi 

namunalarini tanlay bilishi, mavzuga mos hayotiy misollar keltirilishi yoshlarning 

faol ishtirokini ta’min etadigan pedagogik texnologiyalarni oldindan belgilab olishi 

mashg’ulotlarning xotirada uzoq vaqt saqlanib qolishiga zamin yaratadi. Yoshlar 

milliy g’urur tuyg’ularini tarbiyalashda ularning ruhiyatiga alohida e’tibor berish 

kerak. Bunda bolaning tafakkurini, ijtimoiy ruhiyatini har xil bo’lmag’ur va’dalar 

yoki sovg’alar emas, balki muntazam ravishda tashkil etilgan tarbiyaviy ishlar 

yordamida boyitish lozim. Ko’rinadiki, milliy g’urur ma’naviy-axloqiy tarbiyaning 

tarkibiy qismi sifatida adolatli fuqarolik jamiyati qurilishi sharoitida muhim 

ahamiyat kasb etadi. Milliy g’ururni kamol toptirishga doir ta’lim-tarbiya ishlari 

jarayonida quyidagilarga amal qilishi lozim: Yoshlarning psixologik hususiyatlari, 

qiziqishlari, va iqtidorini aniqlash. Yoshlarning kattalar va o’z tengqurlari bilan 

muomalasining o’ziga xos xususiyatlarini o’rganish. Yoshlarni talab va ehtiyoji, 

qiziqish va ijtimoiy qarashlari, turmushga bo’lgan munosabatini o’rganish asosida 

zaruriy tavsiyalar ishlab chiqish. Yosh ekologik, iqtisodiy, siyosiy bilimlari 

saviyasini aniqlash. Yoshlarning tejamkorlik, mol-mulkini asrash, mehnatni 

qadrlash hissini shakllantirish, milliy g’urur, millatlararo aloqa madaniyatini tarkib 

toptirishga ruhiy jixatdan ko’maklashish.  Xulosa qilib aytganda, madaniy 

ma’rifiy muassasalarda faoliyat ko’rsatuvchi xodimlarning yoshlarda milliy 

g’ururni shakllantirish mahoratini takomillashtirish pedogoglik odobi, ma’suliyati, 

burchi, bilim va tajribalarini oshirish maqsadida o’z ustida tinmay ishlashni taqazo 

etadi. 

